
КЪАБАРТЫ-МАЛКЪАР РЕСПУБЛИКАНЫ ПАРЛАМЕНТИНИ ЭМ ПРАВИТЕЛЬСТВОСУНУ ГАЗЕТИ ГАЗЕТА ПАРЛАМЕНТА И ПРАВИТЕЛЬСТВА КАБАРДИНО-БАЛКАРСКОЙ РЕСПУБЛИКИ

КЪЫРАЛ ЖУМУШЛА Республиканы Башчысы

Ахыры 2-чи бетдеди.

Жолла

Ахыры 2-чи бетдеди.

Ахыры 2-чи бетдеди.

Жамауат палата

2012 жыл 

21-чи июнь, 

орта кюн. 

№ 114 (19035)    

Правительство

Пресс-конференция

2 бет 3 бет 4 бет

Халал жюрекли 
уста врач

3 бет

Мында тепсерге, 
жырларгъа юйретедиле

4 бет

Намысларына 
сакъ сержантла

Хорламны 
кючлю атламы

Аскерге алыу

«Къабарты-Малкъар Республиканы сыйлы 
журналисти» деген ат атауну юсюнден

Къабарты-Малкъар Республиканы Башчысыны

У К А З Ы
Журналистикада болдургъан жетишимлери эмда кёп жылланы 

ахшы ишлегени  ючюн МИЗОВ Ахмед Лионовичге - «Жангылыкъ-
ланы «Къабарты-Малкъар» телеканалы» къырал казна учрежде-
нияны радио бериулерин бардырыучусуна-«Къабарты-Малкъар 
Республиканы сыйлы журналисти» деген ат атаргъа.

Къабарты-Малкъар Республиканы
Башчысы                                                                     А.КАНОКОВ

Нальчик шахар, 2012 жылда 18-чи июньда, №95-УГ

Дмитрий Медведев Грозныйде Се-
вер-Кавказ федеральный округну 
социальный-экономика айныууну во-
прослары жаны бла правительстволу 
комиссияны жыйылыуун бардыргъан-
ды. Аны ишине Къабарты-Малкъарны 
Башчысы Арсен Каноков да къатыш-
ханды. Ол комиссияны жангыртылгъан 
къауумуна киргенди.

Жыйылыуда сёз Север-Кавказ феде-
ральный округну айнытыуну 2025 жыл-
гъа дери жарашдырылгъан къырал 
программасыны проектини юсюнден 
баргъанды. Андан сора да, регионда 
турист кластерни къурау бла байламлы 
иш къалай баргъанына къаралгъанды. 
«Биз Север Кавказда халны тамыры 
бла тюрлендирирге, аны жашауун 
къолайлы, къоркъуусуз эмда ырахатлы 

Озгъан ыйых кюн респу-
бликалы аскер комиссари-
атны аллында арбазда адам 
асыры кёпден тырнакъ басар 
жер жокъ эди. Ала бары да 
республиканы районларын-
дан, шахарларындан келген-
ле эдиле. Ол кюн жашланы    
жаз башында аскерге алыуну 
ахыр кюню эди.

Эрттенликде сагъат сегиз 
бола призывникле комис-
сариатха киргендиле, эки 
сагъатдан а, алагъа аскер 
кийимле кийдирип, ата-ана-
ларына, алайгъа келген жу-
уукъларына, тенглерине жи-
бергендиле. Ол кийимлени 
кийген жашчыкъла, къалай 
эсе да, терк окъуна  жыл сан-
ларындан абаданла кёрюнюп 
къалгъандыла. Да, хау, энди 
ала Ата журтну къоруулаучу-
лары болгъандыла. 

Эртте заманладача, жу-
уукъла, тенгле да алайда,  
бирге жыйылып,суратха 
тюшгендиле. Ызы бла уа  
майданда  той башланады. 
Машиналадан миллет тепсе-
улени макъамлары узакъгъа 
эшитиледиле, жашла, къызла ор-
тагъа чыгъып тепсейдиле, къартла уа  
аскерге барлыкълагъа алгъыш эмда 
насийхат сёзлерин айтадыла. Алгъыш-

- Тележурналист И. Жанда-
рёв бла бериуде сиз биздеги 
режиссёр курсугъузну юсюнден 
сагъынырсыз деп тургъан эдик. 
Алай бир сёз да эшитмедик. 
Сизми жукъ айтмадыгъыз огъ-
есе бериуню хазырлагъанламы 
кетергендиле, аны сагъыннган 
эсегиз?

Бу соруу белгили режиссёрну 
къыйнагъаны сезилгенди.

- Мен курсну юсюнден дайым 
да айтама, алай аны къайда да 
онгсунмайдыла, кетерип къоя-
дыла. Баям, орус студентлени 
окъутмай, Кавказгъа келгеним 
ючюндю алай. Ётюрюкден не 
асыу, Кавказгъа алыкъа да терс 
кёзден къарагъанла бардыла.

Ол, кесини оюмун толуракъ 
ангылатырын тилегенлеринде, 
былай къошханды: «Россейде 
мындагъы адамланы культу-
раларыны юслеринден хазна 
хапарлары жокъду. Жаланда 
тепсеуле кёргюзтюп тургъан 
болмаса, башха затла бла Рос-
сейни къараучусуна чыкъмай-
сыз. Уллу къыралда хар халкъ 
да кесини жерин табар ючюн, 
къазауат этерге керекди. Ахшы 
телевидение бериуле, уллу жа-
зыучула чачарыкъдыла Кавказ-
ны юсюнден къужур хапарланы. 
Былайда ол мындан чыкъгъан 

Элбрус районда «Сау-
лукълу жаш тёлю - мил-
летни тамблагъы кюню» 
деген ат бла наркотиклеге 
къажау акция бардыры-
лады. Район администра-
цияны пресс-секретары 
Алиса Тарим билдиргенн-
ге кёре, ол Наркомани-
ягъа къажау кюреш бар-
дырыуну халкъла аралы 
кюнюне жораланады. 

Акцияны къууанчлы 
ачылыуу  Къулийланы 
Къайсын атлы  Маданият 
юйде болгъанды. Анга 
район администрацияны 
келечилери, дин келечи-
ле, Россейни наркокон-
тролюну федеральный 
управлениясыны КъМР-де 
управлениясындан къо-
накъла, школчула эм жаш 
тёлю къатышхандыла. 

«Къабарты-Малкъар Республиканы 
сыйлы врачы» деген ат атауну юсюнден

Къабарты-Малкъар Республиканы Башчысыны

У К А З Ы
Саулукъ сакълауну айнытыугъа уллу къыйын салгъанлары, 

бийик профессионал усталыкълары эмда кёп жылланы ахшы 
ишлегенлери  ючюн «Къабарты-Малкъар Республиканы сыйлы 
врачы» деген ат атаргъа

Дзамихова Лера Хасанбиевнагъа - Аушигер элде «Участка боль-
ница» къырал бюджет саулукъ сакълау учрежденияны участкалы 
терапевт врачына

Жамборова Нальжан Муаедовнагъа - Нарткъала шахарда «Ара 
район больница» къырал бюджет саулукъ сакълау учрежденияны 
баш врачына

Кешева Людмила Уматгериевнагъа - «3-чю номерли шахар 
поликлиника» къырал бюджет саулукъ сакълау учрежденияны 
баш врачына

Пылинская Татьяна Георгиевнагъа - «Май район больница» 
къырал бюджет саулукъ сакълау учрежденияны отоларингология 
бёлюмюню врачына

Тапов Аркадий Дотиевичге - Къабарты-Малкъар Республика-
ны Саулукъ сакълау министерствосуну «Республикалы клиника 
больница» къырал бюджет саулукъ сакълау учреждениясыны 
отоларингология бёлюмюню врачына

Токумаланы Жамалны жашы Маратха - Къабарты-Малкъар 
Республиканы Саулукъ сакълау министерствосуну «Онкология 
диспансер» къырал бюджет саулукъ сакълау учреждениясыны 
2-чи хирургия бёлюмюню таматасына

Шомахова Бэлла Юрьевнагъа - Къабарты-Малкъар Республи-
каны Саулукъ сакълау министерствосуну «Республикалы клиника 
больница» къырал бюджет саулукъ сакълау учреждениясыны 
эндоскопия бёлюмюню таматасына.

Къабарты-Малкъар Республиканы
Башчысы                                                                    А.КАНОКОВ 
Нальчик шахар, 2012 жылда 15-чи июньда, №92-УГ

Р.Ш.Маржоховну Къабарты-Малкъар 
Республиканы Сыйлы грамотасы бла 

саугъалауну юсюнден
Къабарты-Малкъар Республиканы Башчысыны

У К А З Ы  
Ич ишлени органларында кёп жылланы ахшы ишлегени ючюн 

МАРЖОХОВ Руслан Шихбулатовични - Къабарты-Малкъар Ре-
спубликада Ич ишле министерствону мобилизациягъа хазырланыу 
эмда мобилизация бёлюмюню таматасын - Къабарты-Малкъар 
Республиканы Сыйлы грамотасы бла саугъаларгъа. 

Къабарты-Малкъар Республиканы
Башчысы                                                                      А.КАНОКОВ 
Нальчик шахар, 2012 жылда 18-чи июньда, №96-УГ

Къызланы ишлери 
онглудула

Баш кюн КъМКъУ-ну физика-математика факультетинде 
белгили орус кинорежиссёр Александр Сокуров универ-
ситетде аны башчылыгъы бла окъуй тургъан студентлени 
экинчи курсдан сора жетишимлерини юсюнден журналист-
леге билдирирге сюйгенди. Тюбешиуде, окъуудан сора да, 
башха соруула да болгъандыла. Режисссёр аланы барына 
да тынгылы жууапла бергенди.

Биринчи соруу да аны Нальчикдеги курсуну юсюнден эди. 

уллу дирижёрла В. Гергиевни 
бла Ю. Темиркановну да уллу 
хурмет бла эсгерип, аланы этген 
ишлерине бийик багъа бичген-
ди. Орус дирижёрла хазна къал-
магъандыла, дегенди. Алай бу-
сагъатда къыралда болумда хар 
халкъ кесини жерин табаргъа 
итинмесе, хал тюрленмезлигин 
да чертгенди. 

Курсуну юсюнден андан ары 
билдире, аны таматасы, ар-
тыкъда къызланы ишлери къу-
уандыргъанларын билдирип: 
«Бир ишни уа бусагъатда окъуна 
фестивальгъа элтирге боллукъ-
ду, бир гитче къарар жерчикле-
ри барды да, аланы тюзетип. 
Къызланы иш кёллюлюклери, 
сабырлыкълары, хар неге да 
жютю къарагъанлары мени 
сейирге къалдырады»,- дегенди 
ол. Александр Николаевич аны 
курсунда окъуу ГИТИС-ден бла 
ВГИК-ден эсе къыйын баргъа-
нын да жашырмагъанды. Аны 
оюмуна кёре, жаланда алай 
алыргъа боллукъду тийишли би-
лим. Анга уа Санкт-Петербургну 
университетинден бери лекция-
ла окъургъа келген преподава-
тельле, башхала да себеплик 
этедиле. 

Север Кавказда жашауну къолайлы, 
къоркъуусуз эмда ырахатлы этерге

этерге керекбиз. Ол бизни барыбызны 
да борчубузду»,-дегенди россейли 
правительствону башчысы.

Дмитрий Медведев СКФО-ну айны-
тыуну къырал программасын тынгылы 
жарашдырып,аны быйыл 1-чи декабрь-
ге дери РФ-ни Правительствосуну къа-
раууна берирге буюргъанды.

Север Кавказда турист кластерни 
айнытыуну юсюнден айта, премьер 
жыл сайын аны курортларында 10 мил-
лион адам солурча онгла къуралыргъа 
керекдиле, дегенди. Аны ючюн а, ол 
айтханыча, 100 мингден аслам адам-
гъа къонакъ юйле ишлерге, мингден 
аслам километрге жетген тау-лыжа 
трассала тартыргъа, алагъа кётюрген 
200-ден артыкъ подъёмник орнатыр-
гъа, тынгылы транспорт инфраструк-

тура къураргъа тийишлиди. Ол борч, 
правительствону башчысы акъыл 
этгенден, къыралны ахчасына угъай, 
бек алгъа тышындагъы инвесторла-
ны хайырындан тамамланылыргъа 
керекди.

Дмитрий Медведев энчи экономика 
зоналаны тийрелеринде жерлени бла 
ырысхы халланы юридический жаны 
бла жарашдырып бошаргъа,турист 
араланы бла гражданланы къоркъуу-
сузлукъларын жалчытыуну комплекс 
системасын къураргъа, ол халкъла 
аралы стандартланы барысына да 
келиширча этерге буюргъанды.

КъМР-ни Башчысыны бла 
Правительствосуну 

пресс-службасы.

 Той-оюн бла ашыргъандыла

лары къабыл болсунла, жашларыбыз, 
граждан борчларын бет жарыкълы 
толтуруп, юйлерине сау-саламат 
къайтсынла!

Бизни жерлешлерибизни бу жол 

Свердлов областьха ич аскерледе 
къуллукъ этерге алып кетгендиле.

ХОЛАЛАНЫ Марзият.
Суратны автор алгъанды.

Къурулуш график бла 
бардырылады

Акция

Наркотиклеге къажау
Элбрус районну нар-

команиягъа къажау ко-
миссиясыны келечиси 
Чыпчыкъланы Зульфия 
белгилегеннге кёре, бу 
акцияны бардырыу жама-
уатны эсин наркомания 
бла байламлы жарсыугъа 
буруу бла байламлыды. 
Андан сора да, тюбешиуде 
тютюн ичиу саулукъгъа 
къаллай заран салгъа-
ныны юсюнден да ай-
тылгъанды. Районну эм 
Тырныауузну иймамлары 
Метланы Нох бла Курдан-
ланы Салих а жаш тёлю 
бла ушакъ этгендиле. Ала 
да сабийлени саулукъ-
ларына хата салмазгъа 
сакъ болургъа чакъыр-
гъандыла.

ТАППАСХАНЛАНЫ 
Аминат.

Жазылыу-2012

«Заман» - сизни газетигизди!
Заман - миллетибизни жангыз газетиди. Аны бетлеринде малкъар 

халкъны культурасыны, тарыхыны, бюгюннгю жашаууну, айтхылыкъ 
адамларыны, жетишимлерини эмда жарсыуларыны юсюнден басма-
ланнган материалланы сиз бир башха изданияда табаллыкъ тюйюлсюз.

Алайды да, жазылыгъыз, билеклик этигиз кесигизни газетигизге! 
Жылны экинчи жарымында да ол сизни керти шуёхугъуз, огъурлу сёз 
нёгеригиз болур деп ышанабыз.

Редколлегия.

Бизни индексибиз - 51532

Кисловодск -Долина 
нарзанов-Жылы суу-Эл-
брус жолну къурулушу 
бюгюнлюкде да тохтаусуз 
бардырылгъанлай тура-
ды. КъМР-ни  Жол мюлк 
жаны бла къырал коми-
тетини къуллукъчулары 
объектге терк-терк барып 
этилген ишлеге дайым 
контроль этгенлей тура-
дыла. Аны юсюнден ко-
митетни пресс-службасы 
билдиргенди.

Объектни баш подряд 
организациясы - Тырны-
ауузну шахта къурулуш 
управлениясы - хар кюн 
сайын жолну къурулушун-
да къаллай бир техника 
ишлегенини юсюнден 
комитетге билдиргенлей 
турады. Сёзге, онсеги-
зинчи июньнга онюч ауур 

жюк ташыучу машинала 
бла жети башха тюрлю 
техника (бульдозерле, экс-
каваторла, автокранла эм 
автогрейдерле) ишлей 
эдиле анда. Ала зыгъыр 
ташыйдыла, жерни къа-
задыла, жолну жанына 
бетон блокла саладыла. 
Малка черекде ишлени-
рик кёпюрню къурулушуна 
кереклиси чакълы армату-
ра да келтиргендиле. 

Жолну къурулушу белги-
леннген график бла бар-
дырылады. Подрядчикге 
эм анга бойсуннган ор-
ганизациялагъа объектге 
къурулуш материалланы 
келтириуню эм жер  иш-
лени терклендирирге, кё-
пюрню ишлеп башларгъа 
да буйрукъ этилгенди. 

Бизни корр.

КъМР-ни Правительствосуну Пред-
седатели Иван Гертер республиканы 
Башчысыны буйругъу бла ай сайын 
социальный мекямланы къурулуш-
лары къалай баргъанларына, ал-
гъыннгы объектлени жангыртыу, бу 
бёлюмню модернизациялау не халда 
болгъанларына къарагъанлай тура-
ды. Аллай тинтиуледен биринден сора 
ол кенгеш бардыргъанды. Анда уа 
саулукъ сакълауну, билим бериуню, 
спортну бла туризмни системаларын 
жангыча къураугъа энчи эс бурул-
гъанды.

Кенгешни башлай, премьер ре-
спубликада социальный сферада 
модернизациялауну бешжыллыкъ 
программасы жашауда бардырыла 
тургъанын, ол КъМР-ни Башчысыны 
шахарлагъа бла районлагъа барыууну 
итогларына кёре жарашдырылгъанын 
эсге салгъанды. «Анда белгиленнге-
нине кёре, ишленирик эмда жангыр-
тыллыкъ социальный мекямланы 

Социальный жумушланы  европалы 
даражагъа жууукълашдырыргъа

саны кёбейтилликди. КъМР-ни Баш-
чысы жууукъ жыллада республика 
социальный жумушланы тамамлауну 
европалы стандартха жууукълаш-
дырыргъа керекди деп,аллай борч 
салгъанды. Алай бла хар элде бек 
аздан школ, сабий сад, амбулатория, 
спорт зал, солурча арала болургъа 
керекдиле. Ол а адамланы жашау 
болумларын, социальный халларын 
игилендирирге онг берликди»,- де-
генди.

Иван Гертер социальный ведом-
стволаны башчыларыны  программа-
да белгиленнген ишлеге бёлюннген 
ахча къалай къоратылгъаныны юсюн-
ден билдириулерине да тынгылагъан-
ды. Саулукъ сакълау министрни орун-
басары Аслан Ортанов  бу сферада 
модернизациялаугъа саулайда 2,6 
миллиард сом бёлюрге белгиннгенин, 
андан 500 миллиондан асламы ре-
спубликалы бюджетден бериллигин 
айтханды. Былтыр бёлюннген милли-

ардан артыкъ сомну жартысы меди-
цина болушлукъну стандартларын, 
информатизациялауну системасын 
тохташдырыугъа, оборудованиягъа 
бла ремонт-къурулуш ишлеге къо-
ратылгъанды.

Бюгюнлюкде модернизациялауну 
программасына кёре 2011 жылгъа 
жибериллик оборудованияны  50 
проценти келгенди. Къурулуш-под-
ряд ишле да ахча бла  80 процентге 
жалчытылыннгандыла. Быйыл фе-
деральный бюджетден 80 миллион 
эмда республикалы бюджетден 47 
миллион сом  медицина инфор-
мация системаны сингдириуге, 
шартланы жыйышдырыучу эмда 
жарашдырыучу араланы къура-
угъа къоратыллыкъды. Медицина 
учреждениялагъа 400-ден аслам 
компьютер эмда 1,5 минг терминал 
юлешинирикди.

Малкъар эм къабарты 
тиллени ЮНЕСКО орус 
тилни ичинде «эрип», 
тас болуп  къаллыкъ-
ланы санына къошхан-
ды. КъМР-ни Жамауат 
палатасында бу про-
блемагъа аталгъан 
«тёгерек стол» барды-
рылгъанды.

«Миллет тиллени бю-
гюннгю болумлары эм 
аланы мындан ары айныу 
жоллары» деген  «тёгерек 
столну» кезиуюнде КъМР-
ни Жамауат палатасыны 
эм РАЕН-ни келечиси Аб-
шаланы Магомет шахар-
дагъы сабийле ана  тилле-
рин билмейдиле, дегенди. 

КъМР-ни жамауат право 

Миллет тиллени 
болумларын сюзгендиле

сакълагъан арасыны баш-
чысы Валерий Хатажуков 
ана тиллеге юйретиуню 
эм окъутууну проблема-
сы къырал проблемагъа 
айланмаса, хал тюрлен-
мезлигин чертгенди. Ол 
1990 жыллада ана тилде 
окъутхан классла ачыл-
гъанларын, бюгюнлюкде 
уа ала жабылгъанларын 
эсгертгенди. Школлада 
малкъар эм къабарты тил-
леден сагъатла жыйырма 
процентге азайтылгъанды-
ла, ол тилледе басмаланн-
ган китапланы тиражлары 
да махтанырча тюйюлдю, 
– деп къошханды.

Къабарты-Малкъарны Башчысы Арсен Каноков Пе-
тербургда 21-чи июньда бардырыллыкъ халкъла аралы 
экономика форумгъа къатышырыкъды. Аны къурагъанла 
белгилегенлерича,  анга къатышханла битеулю экономи-
каны айнытыуну амалларын сюзерикдиле, аны юсюнден 
информацияны билген адамларындан эшитирикдиле.

Форум Россей Федерацияны Президенти къуллугъуна 
киришип бир ненча ай озгъандан сора бардырыллыкъды 
эмда РФ-ни жангыртылгъан Правительствосуну членлери 
бла тюбеширге уллу онг берликди. Битеудунияны бизне-
сине, Россейни политикасына бла жашаууна эс бургъан 
къырал башчылагъа, асламлы информация органланы 
оноучуларына бек магъаналы боллукъду.

КъМР-ни Башчысыны бла 
Правительствосуну пресс-службасы.  

Арсен Каноков  Петербургда  
экономика форумгъа къатышырыкъды

Ахыры. Аллы 
1-чи бетдеди.

Ахыры. Аллы 1-чи бетдеди.

2012 жылда биринчи июльдан 
башлап Къырал автоинспекцияны 
къуллукъчулары водительлеге жен-
гил таксиледе пассажирлени эм 
жюклени ташыргъа эркинлиги бол-
магъаны ючюн Россей Федерация-
ны административ бузукълукъланы 
юсюнден  Кодексни  болумларын 
хайырланыргъа боллукъдула.

КъМР-ни Транспорт министерство-
суну пресс-службасы  билдиргеннге 
кёре, республиканы Транспорт ми-
нистерствосу  бюгюнлюкге ол жаны 
бла минг бла жарымгъа жууукъгъа 
эркинлик бергенди. Болсада, экс-
пертле берген багъагъа  кёре, ол 
республиканы территориясында 
женгил таксиледе бла ташыу бла 
кюрешген транспортну битеулю 
ёлчемини жаланда  ондан бириди. 

Беш жылгъа берилген оноу таксо-
парклада (хар автомобильге энчи)  

Алгъаракълада Къабарты-
Малкъаргъа Преосвященней-
ший епископ Пятигорский эм 
Черкесский Феофилакт кел-
ген эди. Аны программасына 
тийишлиликде ол Прохладна 
районну Пролетарское элинде 
«Казанской» Божьей Материни 
иконасыны намысына жангы  
храмны къурулушуну биринчи 
мурдор ташын салыугъа къа-
тышханды. 

Храмны ишлеу эллилени кес-
лерини башламчылыгъыды. 
Анга жаланда церковь угъай, 
властьла да ыразы болгъанды-
ла, бек алгъа, сёз ючюн, РФ-ни 
Президентини Север-Кавказ 
федеральный округда толу эр-
кинликли келечиси Александр 
Хлопонин. КъМР-ни  Прави-
тельствосу уа ол мекямгъа жер 
бёлюрге болушханды, владыка 
Феофилакт кесини жанындан 
храмны биринчи мурдор ташы-
ны тюбюне 100 минг сом сал-
гъанды. Районда ишленирик бу 
биринчи православный храмды. 
КъМР-ни Правительствосуну 
Председатели Иван Гертер бла 
владыка Феофилакт мурдор 
таш бла байламлы жумушларын 
бошагъандан сора  тийишли дин 
жумушла бардырылгъандыла. 

Андан сора сыйлы къонакъла 
«Купола Кавказа» деген фоль-
клор фестивальны ачхандыла. 
Анда республиканы, районну 
да оноучу къуллукъчулары бол-
гъандыла. 

Иван Гертер битеу жыйыл-
гъанланы храмны биринчи мур-
дор ташы салыннганы  бла ал-
гъышлагъанды эмда Къабарты-
Малкъарны Башчысы Арсен Ка-
ноковну алгъышлау къагъытын 
окъугъанды. Башха магъаналы 
жумушладан сора владыка Фе-
офилакт Прохладный шахарда 
район больницагъа баргъанды 
эм палаталада жатхан саусузла 
бла ушакъ этгенди, ахырында 
учреждениягъа плазмалы теле-
визорну саугъагъа бергенди.

Бизни корр.

Сокуров жашла, къызла, ту-
угъан жерлеринден Москвагъа, 
Питерге кетип, билим алгъанны 
ахшы тёреге санамайды. Ол 
айтханнга кёре, жаш адам 
кесини халкъындан айырыл-
мазгъа, аны жарсыуларын 
билип, жашаргъа, окъургъа 
керекди, жаланда ол заманда 
боллукъду ким да кесини хал-
къыны, заманыны да адамы. 
Аны бла байламлы Нальчикге 
бир айгъа эки кере келгенин, 
башха амал тапмагъанын, ол 
аз болгъанына жарсыгъанын 
да жашырмагъанды. 

- Фахмулула уа бармыдыла 
курсда?

- Былай сорсала, мен дайым да 
С.Растроповични эсгереме. Ол 
былай дей эди: «Манга фахмулула 
угъай, иш кёллюле керекдиле». 
Режиссёр бек къыйын, багъа да 
усталыкъды. Бу усталыкъда терк 
ачылып къалгъанла да бардыла, 
аз - аз ёсгенле да тюбейдиле. Заман 
кёргюзтюр. Ала бары да режиссура 
бла кюреширикдиле деп мен къаты 
болмайма, алай кеслерин журнали-
стикада, радиода, телевиденияда, 
сахнада табаргъа да амаллары 
барды. Биз алагъа берген билим 
жетерге керекди. Студентле уа хар 
бири кесини хунерине, сюйгенине, 
иш кёллюлюгюне кёре аллыкъдыла 
билимни, усталыкъны да. 

Сокуров бла хар тюбешген сайын 
аны бизни миллетлеге этген уллу 
хурметин, чынтты интеллигентли-
лигин эслемей къоймайса. Сёз 
ючюн, къыралны ара шахарындан 

  Къызланы ишлери онглудула

узагъыракъ регионланы провинци-
ягъа санайдыла. Ол а: «Провинция 
жерге кёре угъай, адамны мый-
ысындады», -дегенди. Кертиди, 
мындан чыкъгъан белгили алимле, 
искусствону келечилери да башха 
хауа бла солумагъандыла, ала, 
тийишли билим алып, муратларына 
жете билгендиле. Аны себепли биз 
провинциябыз, биз кишиге, къырал 
башчылагъа да керек тюйюлбюз 
деп турсакъ, хал осалдан – осал 
боллугъун ангыларгъа керекбиз. 

Сокуров, республиканы Башчы-
сына, университетни ректоруна да 
аны режиссёр курсуна къайгъырып 
тургъанлары ючюн ыразылыгъын 
айтып, алай мында культурагъа тий-
ишли эс бурулмагъанын, сёз ючюн, 
театрла осал халда болгъанларына 
жарсыгъанын белгилегенди. Сора 
дайым да айтылып турулгъан «кав-
каз къан», «кавказские страсти» 
дегенлени хазна сезмегенин, жа-

ланда стол артында ариу сёзле 
айтылгъанын, ишге жетселе уа, 
анга баш атмагъанларына жар-
сыгъанын баямлагъанды. «Бу 
сиз олтургъан зал бюгюннгю 
кюннге келишген ахшы залды. 
Курс мында кёргюзтеди актёр, 
режиссёр ишлерин да. Алай 
муну ишлетир ючюн, къаллай 
бир кюч керек болгъанды. Хар 
затны айтып-айтып турургъа 
керекди. Быллай зал хар окъуу 
юйде да болургъа тийишли-
ди»,-  деп, юлгю да келтирген-
ди. Андагъы проектор къалай 
тюрлю ишлегенин да кёргюзт-
гендиле журналистлеге. 

Александр Николаевич кеси 
сайлагъан хунерине бек жууа-

плы къарагъанын, аны бла кюреше 
эсенг, битеу къарыуунгу, зама-
нынгы анга берирге кереклилигин 
дайым да белгилеучюдю. Бу жол 
да ол кино салыу бош оюнчакъ 
болмагъанын, бек багъа искусство-
ланы санына киргенин да айтханды. 
Мында энди оператор курсну ачары-
бызны тилейдиле, мен ол атламдан 
тыйып турама. Нек дегенде битеу 
Шимал Кавказда да бир система 
болмаса, бир республикада режис-
сёрла, операторла хазырлагъандан 
хайыр чыгъарыкъ тюйюлдю. Аны 
студентлери Россей киноиндустри-
ягъа чыгъабыз деселе да, алагъа 
башхаладан эсе къайда къыйын 
боллугъун да жашырмагъанды 
курсну таматасы. 

Бу жаны бла Совет Союзну за-
манында онгла иги болгъанларын, 
битеу къыралда да ахшы система 
ишлеучюсюн да айтханды. Быллай 
оюмланы хар эшитген сайын бу-

сагъатда къыралда ол замандагъы 
ахшы тёрелени нек хайырлан-
майдыла деген соруу да тууады. 
Дагъыда къыралда культура бирча 
айнымагъаны, Сокуровну оюмуна 
кёре, аны уллулугъундады. Россей-
ни ара регионларында ол бир тюр-
людю, Кавказда башха тюрлю… 
Алай бла да кёрюнеди халкъланы 
бир бирден узакълыкълары, бир 
бирин ангыламагъанлары. 

Бу проблеманы кётюре, Сокуров 
бизни жаш тёлю билимли болур-
гъа, Россейни уллу шахарларына 
кетмезге кереклисин белгилегенди. 
Ол, бизни жаш тёлюню сабыр-
лыгъын, таматагъа хурмет этге-
нин да белгилеп, уллу шахарлада 
кеслерин ушагъысыз жюрютген 
жашла Кавказны юсюнден эриши 
хапарла туудургъанларына сансыз 
болмагъанын белгилегенди. Аны 
ючюн а хар миллет да башханы 
культурасын, адет–тёресин би-
лирге, алагъа къажау турмазгъа 
кереклисин айтханды. 

Александр Николаевични бизни 
республикада энчи кёргенлери 
белгилиди. Ол кесин бизни халкъ-
ладан бирине жууукъ болгъанын 
сезгенини юсюнден да соргъан-
дыла. Сокуров, ышарып: «Япони-
яда уа манга японлуса, дейдиле. 
Манга адамны миллетинден эсе, 
аны хали, ич дуниясы сейирди», 
-дегенди. Режиссёр, бек алгъа, 
туугъан жеринде жашап, анга 
сюймеклик кёзден къарап, тирлик 
алгъанлагъа хурмет этгенин да 
билдиргенди.                               

САРАККУЛАНЫ Асият.
     Суратны автор алгъанды.

Жангы храмны мурдор 
ташы салыннганды

Пассажир транспорт

Таксиге  низам  тохташдырыллыкъды
эм энчи предпринимательлеча 
эсепге алыннган энчи ташыучула-
да да болургъа керекди. Машина 
кимники болгъанын кёргюзтген 
право  шагъатлыкъгъа да къара-
май, анга жаланда бир эркинлик 
бериледи. Оноуну жангыртыргъа 
боллукъду, энчи предпринима-
тельлени, юридический лицону 
бир-бир эсепге алыннган баш 
билдириулери тюрленнген эселе. 
Жангы автомобиль сатып алгъан-
да уа, эркинликни (лицензияны) 
энтта да бир кере алыргъа керек 
боллукъду.

Оноуну алыр ючюн, КъМР-ни 
Къырал эм  муниципальный  жу-
мушланы толтуруу жаны бла кёп 
функциялы порталыны  юсю бла 
КъМР-ни  Транспорт министер-
ствосуна къагъытда  жазылгъан 
неда электрон почта бла заявле-

ние берирге  керекди. 
Заявление бла бирге бериллик 

документлени тизмеси былайды: 
адамны  инсанлыгъына шагъат-
лыкъ этген документни копиясы; 
транспорт средство эсепге алынн-
ганыны юсюнден свидетельство-
ну  копиясы;  лизинг неда аренда 
келишимлени, неда генеральный 
ышаныулукъну (жаланда энчи 
предпринимательлеге) копия-
лары. Бу ахыр тизмеди эм анга  
региональный властьла бир зат 
къошаргъа эркин  тюйюлдюле.

Оноу къагъыт автомобильни 
салонунда болургъа  тийишлиди 
эм пассажир, тийишли  органны 
къуллукъчусу  ГИБДД-да ишлеген 
биринчи сурагъанлай окъуна аны  
кёргюзтюрге керекди.         

ЗУБЕИР улу Х.

КъМР-де Ич ишле министер-
ствода болгъан брифингде сёз 
экономика эм коррупция аман-
лыкъ ишлени профилактикасы-
ны юсюнден баргъанды. Журна-
листле бла тюбешиуге МВД-ны 
Экономика къоркъуусузлукъ эм 
коррупциягъа къажау управле-
ниясыны  коррупциягъа эмда 
экономика  аманлыкълагъа 
къажау бёлюмлерини башчы-
ларыны орунбасарлары  Азамат 
Бароков бла Арсен Дауров кел-
гендиле.

Азамат Бароков келтирген 
шартлагъа кёре, жылны аллын-
дан бери     экономика сферада 
539, ол санда 238  бек ауур аман-
лыкъ этилгенди. Бузукълукъланы 
арасында  хыйлалыкъ, закон-
лагъа бузукълукъ этип, кредитле 
алыу, предприниматель иш бла 
кюрешиу эм башха аманлыкъла 
асламдыла.

Жылны аллындан бери кон-
трафакт аудио эм видео дискле 
сатыу бла байламлы 26 тинтиу 
бардырылгъанды, 23 мингден ас-
лам продукция сыйырылгъанды. 

Январь-май айлада оператив-
тинтиу операцияланы хайырын-
дан жашырын ишлеген 81 оюн 
клуб ачыкъланнганды, аладан 507 
оюн автомат  эмда 247 компьютер 
сыйырылгъанды. Бу бузукълукъла 
бла байламлы уголовный ишле 
башланнгандыла. «Жаланда бир 
юлгюню алып къарайыкъ.  Наль-
чикде бир клуб, законсуз ишлеп, 
эки миллион сомдан аслам файда 
алгъанды», - дегенди Бароков.

Андан сора да, законлагъа 
бузукълукъ этип, ичги затланы 
чыгъаргъанла эмда сатханла да 
тутулгъандыла. Битеу да бирге 
аллай 26 кезиу тохташдырыл-
гъанды, 400 минг литр спирт, 800 
минг литр чагъыр, 600 минг  литр 
аракъы сыйырылгъанды. Ичги 
затланы чыгъаргъан 4 предпри-
ятияны иелерине уголовный ишле 

Быллымны Маданият юйюню ди-
ректору Бауаланы Аминат тынгылы 
специалистди, иш кёллю адамды. 
Алгъаракъда анда къонакъда болуп, 
ишини юсюнден соргъан эдик. 

Ол билдиргеннге кёре, элни Мада-
ният юйюнде жюзден артыкъ сабий 
тепсерге, жырларгъа юйренедиле. 
Тепсерге Тилланы Борис юйретеди. 
Ол бери Тырныаууздан жюрюй-
дю. Аны къобузчусу Озарукъланы 
Розады. Была ыйыкъгъа эки кере 
келедиле, жарым жюзге жууукъ 
къызчыкълагъа, жашчыкълагъа  
аламат, ариу тау тепсеулерибизни 
тепсетедиле. 

Театр кружокга келгенле да жый-
ырмагъа жетедиле. Аланы юйретген 
а Ахматланы Айшатды. Аны сохтала-
ры да бери сюйюп келедиле. Айшат 
салгъан оюнлада чынтты профес-
сионаллача ойнаргъа кюрешедиле. 
Ким биледи, аланы араларында 
чыгъарла, Бапыналаны Зарифча, 
Токумаланы Раисача, халкъ сюйген 
артистле. Жырны сюйгенлени уа 
Газаланы Марат юйретеди. Ыйыкъ-
гъа юч кере отуз эки школчу келип, 
Маратны дерслерине тынгылайды-
ла, ызы бла ол юйретген жырланы 
айтадыла. 

Быллымны Маданият юйюнде кёп 
жылладан бери район музыка школ-

ну бёлюмю ишин бардырады. 
Анга уа иги кесекден  бери Татьяна 
Шерстякова башчылыкъ этеди. 
Ол да Тырныаууздан жюрюйдю, 
сабийлени фортепьяно согъаргъа 
юйретеди. Аны сохталары, район 
эришиулеге къатышып, алчы 
жерлеге тийишли болуп турадыла. 

Бу адамла юйретген сабийле 
окъуу жылны кезиуюнде, ананы, 
устазны, малкъар халкъны жангы-
рыу  кюнлерине эм башха байрам-
лагъа атап, жети концерт кёргюзт-

гендиле. Бауаланы Аминат элни 
хурметли адамларына чакъырыу 
билетле да жиберген эди. Элли 
сабийлени жырлагъанларына, 
тепсегенлерине тынгыларгъа кёп 
адам келген эди. Уллу залда аякъ 
басар жер окъуна жокъ эди. 

Сабийлени концертлерине къа-
рай, хар бирин узакъгъа созул-
гъан къарсла бла ашыра, аланы 
да кёллерин кётюрюп, кеслери 
да солуп, къууанып кетгендиле.

Спортну сюйгенлеге уа мында 
уллу зал барды. Анда тренерле 
Мокъаланы Хыйса, Балаланы Ха-
нафий, Хажиланы Юсюп сабий-
лени тутушургъа, жыгъышыргъа, 
штанга кётюрюрге юйретедиле. 

Ары жюрюген жашла аз-аздан 
эришиулеге къатыша тебиреген-
диле. Алайды да, элни Маданият 
юйю ишин тийишли бардырады. 
Ол а барысы да аны шёндюгю эм 
аны аллындагъы директорлары 
Бауаланы Аминат бла Афашокъ-
аланы Танзиляны хайырындан-
дыла. Иш кёллю адамны иши 
кёрюнмей къалмайды. 

ОСМАНЛАНЫ Хыйса.
Суратны УЛБАШЛАНЫ 

Мурат алгъанды.

БРИФИНГ

Мында тепсерге,
жырларгъа юйретедиле

Тау эл

Бюджет ырысхыгъа 
сугъанакълыкъ этмесинле деп

ачылгъандыла. 
Арсен Дауров а, коррупция бла 

байламлы аманлыкъ ишлени 
юсюнден айта, быллай шарт-
ла келтиргенди: былтырны бу 
кезиую бла тенглешдиргенде, 
бузукълукъланы саны 50 про-
центге кёбейгенди. Аладан жар-
тысы бек ауурлагъа саналадыла.  
Сёз ючюн,  бюджет халла бла 
байламлы 120 аманлыкъ ачыкъ-
ланнганды, аладан 80-ин ким эт-
гени тохташдырылгъанды, 75 иш 
сюдню къараууна берилгенди. 

 РФ-ни Уголовный кодексини 
285-чи статьясыны 1-чи бёлю-
мюне кёре уголовный иш ачыл-
гъанды.  Ол а бюджет ахчаны 
кереклисинден башха жумуш-
лагъа жоюу бла байламлыды. 
Республикада бу статьягъа кёре 
арт жыллада терсленнгенле 
болмагъандыла. «Урванда кир-
кипчикни жарашдырыучу заво-
дну ишлетирге бёлюннген ахча  
къайры къоратылгъаны тинтиле 
турады», - дегенди полициячы.

Андан сора да, Пенсия фондну 
эмда Сбербанкны Бахсанда бё-
люмлерини къуллукъчулары (би-
теу да бирге 8 адам) къурагъан  
аманлыкъчы къауумну иши сюд-
ге берилгенди.  Ала УК-ны 159-чу 
статьясыны 4-чю кесегине кёре 
терсленедиле. Пенсия фондну 
бла банкны келечилери, бирге  
келишип, 26 адамгъа жалгъан 
пенсияла къурагъандыла. Бир 
ненча жылны ичинде ала ахчаны 
кеслерини арасында юлешип 
тургъанлары тохташдырылгъан-
ды. Битеу да бирге къыралгъа 
этилген къоранч  6,3 миллион 
сомгъа жетгенди.  

Башында белгиленнген ста-
тьягъа кёре, энтта бир ненча бу-
зукълукъ  этилгенди. Сёз ючюн, 
«ЗЭТ-Алко» предприятияны 
къуллукъчулары бюджет  ахча-
ны законнга бузукълукъ этип, 
кеслерини эсеплерине ётдюрюл-
гени ачыкъланнганды. «Сады 

Элбруса» ООО-ну оноучулары 
да эл мюлк бла кюрешгенлеге 
болушлукъгъа бёлюннген субси-
дияланы, башда сагъынылгъан 
амалны хайырланып, кеслерине 
алгъандыла.  

Полициячы айтханнга кёре, 
республикада экономиканы ай-
нытыугъа, социальный сферада 
болумну игилендириуге жашау 
журт-коммунальный мюлкде 
этилген аманлыкъгъа уллу чыр-
мау саладыла. Быйыл аллай 
19 аманлыкъ этилгенди. Сёз 
ючюн, УК-ны 292-чи эмда 293-
чю статьяларына бузукълукъ 
этгени ючюн Бахсан районну 
администрациясыны къурулуш 
эм архитектура жаны бла управ-
лениясыны башчысына уголов-
ный иш ачылгъанды. Ол ЖКХ-
да реформаланы бардырыу 
жаны бла фондну ырысхысына 
сугъанакълыкъ этилгени ючюн 
терсленеди. 

Право низамны сакълаучу-
ла къырал эм муниципальный 
кереклени тамамлау жаны бла 
конкурслада, аукционлада кор-
рупцияны болдурмазгъа баш 
магъана бередиле.  Бизге келген 
информациягъа кёре, бу  сфе-
рада бузукълукъла кёпдюле. 
Аукционланы бардырыргъа чыр-
магъан, къуллукъларын кесле-
рине таплыкъгъа хайырланнган, 
конкуренциягъа чек салгъан, 
кеслери сайлагъан мюлклеге бо-
лушхан кезиуле аз тюйюлдюле. 

Болсада Монополиялагъа къа-
жау федеральный службаны 
управлениясы бла бирге МВД-ны 
экономика къоркъуусузлукъ эм 
коррупциягъа къажау управлени-
ясы былтыр къырал эм муници-
пальный кереклени тамамлагъ-
анда 18 аманлыкъ этилгенин тох-
ташдыргъандыла. Полициячыла 
журналистлени сорууларына да 
жууапла бергендиле.

ТИКАЛАНЫ Фатима.

Правительствону Председатели 
медицина оборудованияны акъыр-
тын юлешиниуюне эс бургъанды. 
Аслан Ортанов жылны ахырына 
дери ол жаны бла белгиленнген 
ишле толусунлай тамамланырыкъ-
ларына ышандыргъанды.

Билим бериуде халны юсюнден 
КъМР-ни билим бериу эм илму 
министри Сафарби Шхагапсоев 
билдиргенди. Ол айтханнга кёре, 
модернизациялаугъа бёлюннген 
198,7 миллион сом устазланы иш 
хакъларын кётюрюрге онг берген-
ди. Андан сора да, республикалы 
бюджетден берилген ахчаны хай-
ырындан  сабий садлада педаго-
гланы айлыкълары да 30 процентге 
ёсгенди (ол орта эсеп бла 9900 
сомгъа жетгенди). 2013 жылгъа 
сабийле школгъа дери жюрюген 
учреждениялада ишлегенлени ба-
рысыны да халкъларын кётюрюрге 
деп,аллай борч салынады. Школ-

Социальный жумушланы  европалы 
даражагъа жууукълашдырыргъа

ланы  отдан сакълау жаны бла 
мадарла 97 процентге тамамланн-
гандыла. Сигнализация салынмай 
онеки учреждение къалгъанды.

Министр школланы жангы окъуу 
жылгъа хазырланыуларыны юсле-
ринден да тынгылы айтханды.  Анга 
тынгылагъандан сора Иван Гертер: 
«Мында иш барады, жылны ахы-
рына дери программа толусунлай 
толтуруллукъду. Билим бериу эм 
илму министерство бир тюрлю гу-
забасыз бёлюмлерине оноу этеди, 
тамамланыллыкъ жумушланы тюз 
белгилейди»,-дегенди.

Спорт,туризм эмда курортла 
министрни орунбасары Хачим 
Мамхегов а быллай шартла кел-
тиргенди: быйыл Ленин проспек-
тде спорткомплекс, Нальчикде 
сабий стадион хайырланылыргъа 
берилликдиле. Федеральный 
бюджетден анга 20 миллион сом 
алыннганды. Эки объектни, Урухда 
спорт комплексни да 1-чи сен-

тябрьге хайырланыргъа берирге 
белгиленеди.

«Единая Россия» партияны про-
граммасына кёре да Прималкин-
ское станицада физкультура-сау-
лукъ сакълау комплексге женгил 
металлоконструкция алыннганды. 
Республиканы шахарларында бла 
эллеринде 13 физкультура-саулукъ 
сакълау объектге быйыл 100 мил-
лион сом алыргъа белгиленеди. 
Аллай комплекслени республика-
ны битеу жерлеринде да ишлерге, 
дагъыда 20 футбол майдан къу-
раргъа план барды.

-Бир бирни ангылап ишлесек, 
быйыл бу бёлюмню модерниза-
циялауда алгъа иги кесек атлам 
этерикбиз,-деп, Иван Гертер ол 
ишлеге бёлюннген ахча къалай 
къоратылгъанын къаты контрольда 
тутаргъа кереклисин излегенди.

  Кенгешни ахырында ол Къуру-
луш эм архитектура министерство-
ну, бир заказчыны дирекциясыны 

эслерин  социальный сфераны 
объектлери бла байламлы ишни 
келишиулю бардырыргъа кере-
клисине бургъанды. Билим бериу 
эм илму, спорт,туризм эм курорт-
ла министерстволагъа ишлене 
эмда жангыртыла тургъан объект-
лени энчи контрольгъа алыргъа 
буюргъанды.

-Бир тюрлю тыйгъыч чыкъгъан-
лай, тюзюнлей манга келип къа-
лыгъыз. Республиканы Башчысы 
Арсен Каноков социальный сфе-
раны айнытыугъа уллу магъана 
береди. Ол да бошдан тюйюлдю. 
Нек дегенде республиканы дара-
жасы халкъны социальный ыра-
хатлыгъына кёре да болады. Биз 
республиканы оноучусун бла аны 
халкъын сокъурандырыргъа эркин 
тюйюлбюз, ала модернизацияла-
уну итогларын сакълап турадыла,-
дегенди премьер ахырында.

                                                                  
КЕРТИЛАНЫ Ольга.

КъМКъУ-ну профессору Хазеша 
Таов, къабарты филология бёлюм-
ге окъургъа алыннган студентлени 
саны азайтылгъаныны юсюнден 
айта, бир къауум тарих келтиргенди. 
Бёлюмню биринчи курсунда – 26, 
экинчисинде – 27, ючюнчюсюнде 
бла тёртюнчюсюнде уа 28-шер жаш 
адам окъугъанын билдиргенди. 
Ол  айтханнга кёре, факультетни 
бакалаврлары, магистратурасы 
да бардыла. Андан сора да, уни-
верситетни битеу бёлюмлерини 
студентлери биринчи курсда мил-
лет  тиллени окъуйдула, дегенди. 
Болсада КъМКъУ-ну ректораты 
Жамауат палатаны запросуна башха 
тарихлени кёргюзтгенин да жашыр-
магъанды. Алай бла 2009-2010 окъуу 
жыллада очно окъугъан бёлюмню 
биринчи  курсуна  къабарты тилден 
– 34, малкъар тилден а бешеулен 
алыннгандыла. 2010-11 окъуу жылда 
уа къабартылы студентлени саны  он 
адамгъа азайгъанды, таулула уа бе-
шеуленлей къалгъандыла. 2011-2012 
окъуу жылда уа къабарты  бёлюмге 
– 25, малкъар бёлюмге да он студент 
алыргъа деп белгиленеди. 

Адыг жамауат биригиулени Коор-
динация советини келечиси Муаед 
Чеченов миллет  тиллени бюгюннгю 
болумларыны юсюнден битеулю 
илму тинтиуле  къураргъа керекди, 
дейди. Ол оюм этгеннге кёре,  бу 
проблема 2006 жылдан бери айланн-
ганды къыйыннга. Ол кезиуде РФ-ни  
миллет-билим бериу политикасыны 

Миллет тиллени 
болумларын сюзгендиле

концепциясы бла  келишиулюкде 
билим бериу стандартладан мил-
лет-регион компонент кетерилген 
эди. 

КъМР-ни Гуманитар тинтиуле 
бардыргъан институтуну дирек-
тору Баразби Бгажноков миллет 
тиллени нормагъа кийириуню 
комиссиясын къураргъа керекди 
деген оюмун билдиргенди. Ол 
акъыл этгеннге кёре, башланнган 
школлада окъутууну «жетинчи 
классха дери окъуна» малкъар 
эм къабарты тилледе бардырса 
тюздю.

Алай ол артыкъ тюз иш бол-
лукъ тюйюлдю деген оюмун а 
Абшаланы Магомет  билдир-
генди: «Биринчиден, биз алай 
этсек, бирси миллетле  мындан 
кетип башларгъа боллукъдула. 
Биз а кёп  миллетли республика 
болгъаныбыз бла  ёхтемленебиз. 
Андан сора да, таулула бла къа-
бартылыла сабийлери школда 
жаланда миллет тилледе окъу-
сала сюймезликлерине да толу 
ийнанама»,-дегенди ол.

«Горянка» газетни редактору 
Зарина Канукова миллет тил-
леде окъутхан устазланы саны 
азая баргъанына эс бургъанды. 
Нальчикде педагогика колледжде 
миллет бёлюмлеге энди адам 
алмагъанларын да чертгенди. 

Къабарты-Малкъар къырал эл 
мюлк академияны профессору 
Зумакъулланы Асхат республи-
када  ана тиллени сакълау жаны 

бла алыннган законла барысы да 
декларация халдадыла,  дегенди. 
Нек дегенде ала финансла бла 
жалчытылынмагъандыла. «Инсан 
жамауат ана тиллени  проблема-
сын игилендириуню  властьладан 
тилерге угъай, бек къаты айтыр-
гъа керекди» , - дегенди ол.

КъМР-ни Жазыучуларыны со-
юзуну правленини председатели 
Хачим Кауфов ана тилле бла 
халны аллай бир осалгъа  сана-
магъанын билдиргенди. «Аланы 
тюз хайырланып, стилистиканы  
байыкъландыра барсакъ тюздю. 
Биз, не десек да, школлада окъу-
туу орус тилде бардырыллыкъды 
деп, кесини оюмун  ангылатхан-
ды. Андан сора да, малкъар эм 
къабарты  тилле орус тил бла бир 
даражада къырал тилге санал-
гъаны уа къырал къайсы болса 
да бир тилни энчи этмегенин 
кёргюзтюр ючюндю. Жашауда 
аны къалай тюрлю боллугъу уа ке-
сибизни къолубуздады»,- дегенди 
ол андан ары.

«Тёгерек столну» итогларына 
кёре, миллет тиллени айнытыуну 
эм жангыртыуну проблемасы бла 
байламлы республиканы Пра-
вительствосуна, Парламентине 
бла прокуратурасына бир къау-
ум рекомендация алыннганды. 
Андан сора да, Республиканы 
башчысына обращение жараш-
дырылгъанды. 

КъМР-ни Жамауат палатасыны 
пресс-службасы.

Ахыры. Аллы 1-чи бетдеди.

«Нальчик» санаторийни юсюнден 
кёпле биледиле. Анда саулукълары-
на иги кесек адам бакъдыргъанды.

Ахыр заманда мында саулукъ-
ну жаланда тёрели амалла бла 
кючлендирип къалмай, жангы 
мадарланы да хайырланадыла. 
Аны бла байламлы багъыу-диагно-
стика бёлюмню башчысы Асанланы 
Светлана былай айтады: «Биз талай 
жылны сыналгъан суу эм балчыкъ 
процедураланы, физкультураны, 
массажны, аппарат физиотерапи-
яны бла халкъда бурун заманладан 
келген ханс дарманланы рецептле-
рини мурдорларында къуралгъан 
фитотерапияны хайырланабыз. Аны 
бла бирге курортологияда болгъан 
жангылыкълагъа дайым эс бур-

Саулукъ сакълау

Тёрели амалладан сора да, 
жангыланы да хайырланадыла

гъанлай турабыз. Алай терапевт 
Бабаланы Фаризат арт юч жылда 
озонотерапия бла кюрешеди».

Бек биринчи озонну антисептик 
халда 1915 жылда биринчи дуния 
урушну кезиуюнде хайырланып 
башлагъандыла. Ол акъырын 
сау болгъан жараланы, кюйген 
жерлени, тери эм талай баш-
ха аурууну багъыуда, тохтамай 
келген къанны тохтатыуда бек 
файдалыды. Ахыр онжыллыкъда 
жангы амаллагъа кёре озонну 
терапия дозасын тери тюбюне, 
къан тамырлагъа, жиклеге кий-
иредиле. Ол иммунитетни кюч-
лендириуге, адамны чархындан 
токсинлени кетериуге себеплик 
этеди. Бек гитче къан тамыр-

чыкълада къанны жюрюую иги-
ленеди, ол а битеу органланы 
ишлерин тап халгъа келтиреди. 
Битеулю озонотерапия хар не 
жаны бла да болушады: осте-
охондрозну неврология жаны 
бла ауругъанын селейтеди, аш 
орунда язваланы сау этерге, 
жюрекни ишлеуюн тюзетиуге 
да. Диабет бла ауругъанланы 
биринчи процедураладан сора 
окъуна халлары мажалгъа ай-
ланады. Озонотерапия дагъыда 
стоматологияда, гинекология бла 
урологияда, отолорингологияда, 
дерматологияда, косметология-
да уллу жерни алады, деп бил-
диргенди Асанланы Светлана.

Наталья БЕЛЫХ.

Огъурлу иш

Эсгериу

 Аскерле тизгин болуп сю-
елгендиле. Хар жыйымдыкъ 
полкну къатындагъы байракъ-
ла чайкъалмай турадыла.  
Парад кийимлерин да кийип, 
къууанчны эм хорламны бел-
гилерин – орденлени да тагъ-
ып – айландыла генералла 
тизгинлени алларында, сол-
датланы бетлерине тюрслеп 
къарай. Фуражкала, лётчикле-
ни шлемлери, каскала, сокъур 
жауунчукъну тамычыларын 
агъыза,  майданны кюмюш 
- алтын бетли юзмезден жа-
салгъан  жолчукъларына нюр 
бетли жарыкъны жаядыла. 
Кёк туманлыды, хауа жауун-
луду, ол бизни сыйлы  сабан-

КЪЫЗЫЛ МАЙДАНДА 24-чю ИЮНЬДА БАРДЫРЫЛГЪАН ПАРАДНЫ КЮНЮНЕ

тёнгереп барады, ол кезиуде, 
марш согъула тургъанда, Спас-
ский къаланы къабакъ эши-
гинден Совет Союзну юч кере 
Жигити Маршал Георгий Кон-
стантинович Жуков, акъ атха 
минип, парадха башчылыкъ 
этерге атланады. Къаратор ат 
аны аллына жортады.  Совет 
Союзну эки кере Жигити, па-
радны командующиси маршал 
Константин Константинович 
Рокоссовский Жуковха  рапорт 
берирге жетеди.

Экиси да аскерчилени тиз-
гинлерини аллары бла, «ура» 
деген къычырыкъла да аланы 
ашыра, барадыла. Аскерчиле  
«ура!» деп къычырыр заман 

душманнга ишлей эди къул 
болгъан Европа да.

Бизни халкъыбыз тарыкъ-
магъанды. Ол жашаулу эм, 
тенгизча толкъунлу, къаяча, 
къаты болуп сюелгенди душ-
маннга къажау, кёлленип,  
кюч-къарыу алып, артына 
аудургъанды, аны журтунда 
ёлюм шошлукъ тохташдырыл-
гъынчы, тюйгенди.

«Баренцево тенгизден баш-
лап Къара тенгизге дери со-
зулгъан фронтлада…»

Энди уа уллу байрам, Хор-
ламны парады. Аны Карелия  
фронтну аскерлери ачады-
ла. Ала Баренцево тенгизни 
тийресинде сермешгенди-
ле, къаты, кюйсюз, сууукъ 
кюнледе Туугъан журтларына 
къызыу сюймекликлерин тас 
этмегенледиле,  къаты бурдум 
желледе, шошлукъ бийлеген 
къаялада, тюпсюз тенгизлени 
эм огъурсуз череклени жагъ-
аларында душманны ууатхан 
аскерледиле.

Тыйыгъычсыз эм адам эси-
ча кючлю сюнгюле, алгъа 
итинипдиле. Бир кибик атлап 
барадыла маршда аскерчи-
ле. Жюрекге къалай асыуду 
Къызыл майданда аякъланы 
бирден алып барыу… жюрек 
ыразылыкъда, ёзен кибик кен-
гликде барыу!

Карельск фронтну бирик-
дирилген полкуну ызындан 
ленинградчыла барадыла. Рос-
сейни сыйлы шахары,  Октябрь 
революцияны ара шахары, 
бурдум боран кибик кючлю, 
хар заманда да деменгили эм 
къартаймагъан жаш, черек 

тенгиз, юзмезли тёбеле, тох-
тауу болмагъан жел чайкъал-
та тургъан назыла. Былайда 
Балтиканы азатлагъанда, уллу 
жигитлик этгендиле ол фронт-
ну аскерчилери, аланы юсле-
ринден кёп жыр да тизгендиле 
адамла, ала мамыр жашауну 
биринчи парадында бирча эм 
ышаныулу атлайдыла. Мында 
салыннганды эпосну эм аланы 
юслеринден жырланы тутхучлу 
мурдорлары да.

Ючюнчю Белорус фронтну 
ветеранлары эм жашлары 
барадыла майданда. Ала би-
ринчи болуп ётгендиле Гер-
манияны, ол фашист Герма-
нияны чегинден. Ары дери уа 
Орёлну къатында, Минскени 
тийресинде, Каунасны эм Ке-
нингсбергни орамларында 
аямай эм тынгылы тюйгендиле 
махтанчакъ немисли фашист-
лени, бетсиз кюл этгинчи дери. 
Восток Пруссияны ара шахары 
Кенингсбергни да ала алгъан-
дыла, айтып ангылаталмазча 
чабыууллукъ этип.

* * * 
Кенгнге эм узакъгъа эшитил-

ген дауурбас таууш, хорламны 
ауазыча, эшитиледи. Эки жюз 
аскерчи, эки жюз жигит ол 
ариу  таууш бла бирге энишге  
ийилген байракъланы элтеди-
ле. Аланы дарий эм къатапа  
къумачларында – огъурсуз 
белгиле, басынчакълауну эм 
акъылсызлыкъны белгилери. 
Ала фашизмни белгилериди-
ле, свастикаладыла, гитлерчи 
Германияны белгилеридиле. 
Ол байракъланы арасында 
адам эт ашаучуну, акъылсыз 

Ёпкелерине сууукъ киргенин, 
алада ирин жыйылгъанын 
врач терк окъуна тохташды-
рады. Адамны жашауу ючюн 
кюреш башланады. Анга къан-
ны алышындырыучу дарман 
къуядыла, витаминлени, анти-
биотиклени, сульфанилами-
тинни бередиле. Кюреш эки 
ыйыкъгъа созулады. Саусузну 
этини къызгъаны тохтап, хали 
игиге айлана башлайды.

Болатчы улу аны къатына 
келип олтурады, аллай 

бир сууукъ кийиргинчи къайда 
тургъаныны юсюнден тынгылы 
хапар сорады. Саусуз айтханн-
га кёре, ол газосварщик болуп 
ишлейди. 

- Да, шуёхум,- дейди Хызыр 
анга,- бек сакъ болмасанг, ау-
рууунг жангыдан къозгъалып 
къалыргъа къоркъуулуду. Сени 
ючюн къаллай бир кюрешгени-
бизни уа билемисе?

- Доктор, алай кюрешмесе-
гиз, эштада, мен «аргъы ду-
ниягъа» кетерик болур эдим? 
- деп ышарады ол. Анга бакъ-
гъан врач медицина илмуланы 
кандидаты болгъанын билге-
нинде уа, кесин сора келген 
ахлуларына, шагъырейлерине 
Болатчы улуну юсюнден уллу 
жюрек ыразылыкъ бла хапар 
айтады. Больницадан кете ту-
руп: «Сау бол, багъалы доктор, 
этген ахшылыгъынгы ёмюрде 
да унутмам», - дейди. «Мен 
жаланда кесими борчуму тол-
тургъанма. Мени орунумда 
хар врачны этериги да алай 
эди»,- деген жууапны эшитеди 
саусуз.

Болатчыланы Локъманны 
жашы Хызыр аягъы юсюне 
салгъан аллай къыйын сау-
сузладан кёплени айтыргъа 
боллукъду. Ала терапевтге кёп 
тюрлю ауруула бла тюшгенди-
ле. Ол жюреклери, аш орунла-
ры, базыкъ чегилери, бауурла-
ры, бюйреклери ауругъанла-
дан кёплеге бакъгъанды. Анда 
астмадан азап чекгенлеге да 
эс тапдыргъандыла. Инфаркт 
миокардача жюрек аурууну 
бек къоркъуулусу бла кюреш-
ген да тынч тюйюлдю. Ол кё-
бюсюнде сунмай тургъанлай 
тутуп къалады. Аллай  кезиуде 
саусузну хыны къымылдагъ-
аны  окъуна аны ахыр солууу 
болуп къалыргъа къоркъуу-
луду, къымылдатмагъанлай, 
аркъасындан жатдырып, тын-
чайтыргъа керекди. Уколла, 
дарманла. Адамны жашаугъа 
къайтарыр кюреш андан сора 
башланады.

Хызыр 1953 жылда Къазах-
станны Жамбул областы-

ны Моюн-Къум элинде орта 
школну бошагъанды. Ол жыл 
окъуна Семипалатинскеде ме-
дицина институтха киргенди. 
Ётгюрлюгю, фахмусу, ахшы 
билими болмагъан адамгъа 
ол къыйын жыллада вузгъа 
кирген тынч болмагъанын 
тамата тёлю унутмагьанды. 
Анда тёртюнчю курсну бо-
шагъандан сора Краснодарда 
медицина институтха кёче-
ди. Эки жылдан дипломну 
къолгъа этип, туугъан жери 
Къарачай-Черкес Республи-
када «Жегетей аягъы» деген 
станицагъа келип, врачлыкъ 
этеди. Алгъа участкада эки 
жылны ишлейди. Артда уа 
Къобан районну больницасы-
ны баш врачыны багъыу жаны 
бла орунбасарына саладыла. 
Мында да саусузлагъа юч 
жылны бакъгъанды.

1964 жылда Болатчы улуну 

ыразылыкъ бла хапар айтхан-
ды. «Сау болсун, мени илмуну 
жолуна тюзетген, хар жаны бла 
да болушхан ол болгъанды». Ол 
жыллада СССР-ни Медицина 
илмуларыны академиясыны 
терапия институтуна къыралда 
белгили терапевт-кардиолог, 
академик А.Л.Мясников баш-
чылыкъ этгенди. Т.М. Эфен-
диевни рекомендациясы бла 
Болатчы улу Москвагъа барып, 
Александр Леонидовичге тю-
бегенди. Уллу алим Кавказ-
дан келген къарачай жашха 
жарыкъ болады. Терапия ин-
ститутну иши бла шагъырей 
этеди. Диссертациягъа тема 
сайларгъа болушады. «Адам-
ны аш орунуну, базыкъ чеги-
сини ашланып аурууунда эм 
хронический колит болууунда 
жюрек-къан тамыр системаны 
функциональный халы» деген 
темагъа кёре алыкъа хазна 
илму иш жазылмагъанды. 
Жарата эсенг, ал. Бизден бо-
лушлукъ керек болса, уялма»,- 
дегенди А.Л.Мясников.

Бакугъа къайтып, Болатчы 
улу толусунлай илму ишге бери-
леди. Врачланы усталыкъларын 
ёсдюрген институтну клиника 
больницасында профессор 
Т.М. Эфендиевни башчылыгъы 
бла ич органлары ауругъан сау-
сузладан 200 адамгъа къарап, 
тинтиу иш бардыргъанды. 

Аспирантураны бошаргъа, 
Болатчы улу диссертациясын 
хазыр этип, аны жетишимли 
къоруулайды. 

Фахмулу врачха, жаш алимге 
Азербайджанда эс бурадыла. 
Институтну ректору профес-
сор Г.И. Абдуллаев, Болат-
чыланы Хызырны чакъырып: 
«Сени кесибизде къояргъады 
муратыбыз,-дейди. «Бизде кан-
дидатла угъай, бийик билимли 
врачла окъуна бек аздыла. 
Азербайджанны уа кесини 
алимлери кёпдюле. Мен Чер-
кесскеде неда Нальчикде иш-
лерге сюе эдим». Бакуда аны 
тюз ангылайдыла.

1968 жыл. Жаш алим Наль-
чикге келеди. Мында универ-
ситетде медицина факультет 
ачылгъанлы эки жыл болады. 
Кадрла жетишмейдиле. Аны 
терапиядан преподавательге 
аладыла. Лекцияла хазырлар-
гъа, кёп ишлерге тюшеди. Ич 
органланы ауруулары эмда 
алагъа багъыуда медицина-
да жангы затла бла тохтамай 
шагъырейленип турургъа керек 
болады. 

Жыйырма эки жылны ич 
аурууланы пропедевтика-

сыны эм факультет терапияны 
кафедрасыны ассистенти бо-
луп тургъан, артда уа эндокри-
нологиядан курсну таматасы, 
доцент Болатчыланы Хызыр 
окъутхан жашла бла къызла, 
врачла болуп, кёп жерледе 
ишлейдиле. 

Кафедрада болгъан жыл-
ларыны ичинде алим-врач 
студентлеге бла коллегаларына 
онла бла методика пособияла 
жазгъанды. Аны терапияны 
тюрлю-тюрлю вопросларына 
аталгъан статьялары универ-
ситетни алимлерини эм шахар 
больницаны врачларыны за-
пискаларында басмаланнган-
дыла.

Республикада белгили ку-
рортолог профессор И.М. Бал-
каров бла бирге Болатчыланы 
Хызыр Къарачай-Черкесде 

курорт байлыкъланы тинтиу 
жаны бла кёп иш этгенди. 
Ич органлагъа, жюрек-къан 
тамыр системагъа, жел эм 
башха ауруулагъа багъыуда 
уллу магъанасы болгъан гара 
эмда дарман суула чыкъгъан 
жерлени саны бу республи-
када 200-ден артыкъды. 1966 
жыллагъа дери  анда бир 
жангыз бальнеология курорт 
окъуна жокъ эди. Ол ишни же-
ринден тепдирген Болатчыла-
ны Локъманны жашы Хызыр, 
Къарачай-Черкесде гара эм 
дарман сууланы, аланы саусуз-
лагъа багъыуда магъаналары-
ны юсюнден кёп материалла 
жыйышдырып, университетни 
алимлерини запискаларында 
басмалагъанды. 

Болатчы улу бла профес-
сор Измаил Магомедович 
Балкаров Къарачай-Черкесде 
терк-терк бола тургъандыла 
эмда курорт жерледе багъыу 
ишни къурау жаны бла респу-
бликада врачлагъа, специ-
алистлеге кёп керекли затланы 
юйретгендиле. Хронический 
пневмониядан, бронхитден, 
бронхиальный астмадан ау-
ругъанлагъа Теберди курортда 
багъыу жаны бла тинтиу ишле 
бардырырча лаборатория да 
бу эки алимни башламчы-
лыкълары бла къуралгъан эди. 

Алагъа дери Тебердини 
юсюнден бир тюрлю илму иш 
жазылмагъанды. Саусузла 
кеслери алларына келип, кетип 
тургъан болмаса, алагъа врач-
ланы - специалистлени жанын-
дан тийишли консультация, 
болушлукъ бериу, тинтиу ишле 
бардырыу хазна къуралмагъан 
эди. Бюгюнлюкде анда ёпке-
лери ауругъанлагъа бакъгъан 
тауушлукъ больница барды.

Болатчыланы Хызыр Къара-
чай-Черкесни курорт жер-

лерине, гара, дарман суула-
рына бошдан эс бурмагьанды. 
Огъары Марада 1932 жылда 
туугъан жашха бу жерле хар 
заманда да багъалы, жюре-
гине жууукъ эдиле, ол солуу 
органлары ауругъанлагъа Те-
берди курортда багъыу жаны 
бла уллу илму иш хазырлагъ-
анды. Кесини доктор диссерта-
циясын туугъан жерини курорт 
байлыкъларын тинтиуге эмда 
ала адамлагъа кёбюрек хайыр 
берирча этиуге атагъанды.

2006 жылда аны Къара-
чай-Черкесде Шимал-Кавказ 
къырал гуманитар технология 
академияда ачылгъан ме-
дицина институтда ишлерге 
чакъыргъандыла. Анда анга 
ич аурууланы кафедрасыны 
таматасыны къуллугъун ыша-
надыла. Академияны алим 
Советине членнге айырадыла. 
Болатчы улу 200-ден артыкъ 
илму, илму-методика ишлени, 
ол санда эки монографияны, 
26 методика ишни авторуду. 
Аладан сора да, ол эки моно-
графия хазырлагъанды. Бу-
сагъатда аланы басмаларгъа 
хазырлай турадыла.

КъМКъУ-да ишлеген жыл-
ларында Болатчыланы Хызыр 
медицина илмуланы жети 
кандидатын хазырлагъанды. 
Ол башчылыкъ этген кафедра 
КъЧР-ни курорт байлыкъларын 
тинтиуню да бардыргъанды. 
Кафедрада ишлеген тиши-
рыуладан бири бу  темагъа 
кандидат диссертациясын 
къоруулагъанды. Врачха - те-
рапевтгеча, бийик категориялы 
эндокринологгача,  РАЕН-ни 
профессорунача, къайда да 
Болатчыланы Хызыргъа уллу 
сый-намыс бергендиле. Анга 
«КъЧР-ни илмусуну сыйлы 
къуллукъчусу» деген ат атал-
гъанды. Ол РАЕН-ни «Илмуда 
жетишимлери ючюн» деген 
майдалы бла да саугъаланн-
ганды. 

2010 жылда 25-чи июньда 
узакъгъа созулгъан къыйын 
ауруудан сора аламат адам, 
тауушлукъ врач ауушханды. 
Хызыр Локъманович ахыр 
сагъатына дери да ишлеген 
жеринден кетмегенди, аны 
жюреги больницада тохтагъ-
анды. Ары дери Астраханьны 
кардиология арасыны сынаулу 
врачлары анга болушургъа 
кюрешгендиле-Болатчы улуна 
къыйын операция этилген эди. 

Хызыр бла Къаракетланы 
Азретни къызы Нина жаш бла 
къыз ёсдюргендиле. Экиси 
да медицина илмуланы кан-
дидатларыдыла. Анзор атасы 
ишлеген институтда дирек-
торну окъутуу иш жаны бла 
орунбасарыды. Нина кеси уа 
КъМКъУ-ну физика-математи-
ка факультетин бошагъанды. 
Усть-Джегутаны орта школун-
да устазды, ары дери КъМР-де 
буз уруугъа къажау службада 
инженер болуп тургъанды. 
Бусагъатда солуудады.

АЛИКАЛАНЫ Владимир.

Халал жюрекли
уста врач

Хорламны кючлю атламы 

ларыбызгъа агъады, тирликни 
ашыкъдыра… Да не этериксе, 
жауун жауа эсе!

Адамла жюрюгенде кёл-
чюкледен чачылгъан тамы-
чыла, кюмюш минчакълача, 
тёгюледиле. Тёгерегингде 
ийнакълаулу, насыплы кёзле-
ге, солдатланы  кюнде кюйген 
бетлерине, Кремльни къабыр-
гъаларына, алада жазыл-
гъан «Ленин» деген сёзге,  
Кремльни къабыргъасыны 
ары жанында чайкъала тур-
гъан къызыл байрагъыбызгъа 
къарагъандан тоймайса.

Оркестрни быргъылары 
жарыкъ жылтырайдыла, биз 
эрттеден бери иги билген 
маршны, музыкасы тохтау-
суз согъулады, аны ауазын 
бир киши да кёрмейди, къая 
къызны ауазынча. Алай эсе 
да, барыбыз да эшитебиз. 
Былайда майданнга жыйыл-
гъанла барысы да, боллукъ 
тёлюле аланы кёрлюк тюйюл 
эселе да, хар айтхан сёзлерин, 
шёндю биз маршны музыка-
сын – хорламны музыкасын 
– эшитгенча, ачыкъ эшитирик 
сунадыла.

-Аллах сакъласын сени, Ата 
журтум, мени дуниягъа жарат-
ханынг эм бу от боранлы, адам 
айтып ангылаталмазгъа иги 
кюнлеге, Хорламны маршы-
ча, атламлы кюнлеге келтир-
генинг ючюн деп, сагъышлы 
айтады былайгъа келгенлени 
хар бири да.

Оркестрле халкъ сакълап 
тургъан маршны согъадыла. 
Аны тауушу, алтын топ кибик 
болуп, Къызыл майдан бла 

къачан жетеди деп сакълап 
тургъаннга ушай эди болум. 
Ол «ура» да Къызыл майданны 
кёгюнде, алайдагъы орамланы 
башларында, битеу дуния-
ны башында,  бизни насыбы-
бызны, бизни къууанчыбызны 
жарыкъ белгисича, учады, 
къатлап-къатлап. Ол къууанчлы 
«ураны» трибунала,  Мавзолей 
да эшитедиле, аны эшитгенле 
жууукъдагъыланы да кёредиле,  
аны бла бирге жылыулукъну да, 
творчестволу итиниулюкню да 
сезедиле: кеси жашауларын, 
этген ишлени, жангы шахар-
ланы, заводланы, жолланы, 
машиналаны кёредиле, адам 
айтып ангылаталмазча къууан-
члы тангланы, огъурлу ингирле-
ни кёредиле…

«Ура» шошайгъан эсе да, 
ол Маршал Жуков  Хорлам-
ны юсюнден, анга къалай ха-
зырланнганыбызны, къалай 
жетишгенибизни юслеринден 
сёз айта тургъанда да, «ура» 
дунияны толтургъанча кёрюне  
эди бизге.

Бир уллу сейирлик журтну 
мурдор ташлары таууш этип  
салыннганча, артиллерияны 
къууанчлы залпларыны  тау-
ушларын элияча жырып, эши-
тиледи Совет Союзну уллу 
кючю болгъан махтаулукъ 
жыры – Гимн. Оркестрни 1400 
адамы жырлайдыла аны. Сора 
трубаны тёзюмсюз жаш ауазы 
къууанчлы маршны башларгъа 
белги береди.

Сора дауурбасланы, инжиле 
тёгюлгенча,  кюмюш тауушла-
ры, литаврланы кёксюл ауаз-
лары бла  жигитлени бирикди-

къычырыкъчыны – Гитлерни 
ёз штандарты да  барды. Ол 
байракъланы,  Къызыл май-
данны ташларында сюйреп 
элтип, бизни аскерчилерибиз 
Мавзолейни аллында жерге 
атхандыла. 

Барадыла эм тохтаусуз ба-
радыла бирикдирилген полк-
ла, киши тыялмазча барады-
ла, аны бла бирге ышаннгылы 
атламла бла, хорлагъанланы 
атламлары бла. Аланы баш-
ларында роза гюлле кибик, 
къызыл  мыдыхча, жана, 
чайкъаладыла къызыл бай-
ракъла, оркестр да бийик эм 
сейирлик ауаз бла чакъырады 
аскерчи колонналаны жолгъа, 
отча жаннган, чыкъ олтургъан 
сауутлары бла.

Экинчи Белорус фронтну 
бирикдирилген полку бара-
ды майданда, ёхтем атлап, 
Гдыньны, Гданскени,  Штетин-
ни эм башха кёп шахарны ал-
гъан махтаулу фронт барады. 
Аны ызындан Биринчи Украин 
фронт, Тёртюнчю Украин 
фронтну бирикдирилген пол-
ку барады. Экинчи  Украин 
фронтну, Ючюнчю Украин 
фронтну бирикдирилген пол-
клары… Не уллу махтау сёз-
ле да жетерик тюйюлдюле 
аланы бизни къыралыбызны 
айныууна, хорламына  берген 
къыйынларын, жигитликле-
рин санап берирге. Мындан 
ары да кёп - кёп жылла ичин-
де  къыралыбызны алыкъа 
атлары айтылмагъан худож-
никлери эм жазыучулары 
ала этген уллу ишлерини, 
жигитликлерини юслеринден 
жазарла эм суратла ишлерле. 
Аланы жигитликлерин бизни 
жюреклерибиз ачыкъ этген-
диле, сёз да жокъду, худож-
никлени бояулары да ачыкъ-
ларыкъларына аланы, адам 
улу билсин жигитлени, аланы 
оюмларын, жарсыуларын, 
аланы Ата журтха сюймекли-
клерин. Толу ачыкълансынла, 
ол сюймекликни жаратханла-
ны атлары, ачыкъ болсунла, 
аланы  хайырындан этилген 
жигитлик да деп.

* * * 
Барадыла ала, Мавзолей 

бла тенглешгенде офицерле-
ни уллу бичакълары, кёксюл 
бет ала, ёрге кётюрюледиле.  
Солдатланы сюнгюлери да 
къалай эсе да бир сейирлик 
халда алгъа итинип тохтай-
дыла. Солдатла Сталиннге 
салют бередиле. Ала анга 
къарап барадыла. Аланы хар 
атламларында, сауутларыны 
жылтырагъанларында, аланы 
санларыны тепгенлеринде 
да Хорламны чексиз къуу-
анчы, бизни жашауубузну 
чеги болмагъан махтаулугъу, 
Ата журтубузну, битеу Совет 
къыралны татлылыкълары 
сезиледиле.

Всеволод ИВАНОВ. 
«Известия».

1945 жыл, 26-чы июнь.

рилген полклары, бирден аякъ 
алып, атлайдыла.

Уллу Хорламны кючю бара-
ды майданда.

* * * 
Сиз барыгъыз да эсигизде 

тута болурсуз къаугъалы, къа-
рангы кечеге ушашлы бу сёз-
лени. «Баренцево тенгизден 
Къара тенгизге дери созулгъан 
фронтда къаты сермешле 
тохтаусуз барадыла»,-деген 
сёзлени. Сиз эсигизде тута 
болурсуз биз ол сёзлени жюре-
клерибиз жарылыргъа жетип 
окъугъаныбызны. Душман 
кючлю эди, хыйлачы эди, къа-
тыжюрек эди, ол бек кючлю 
техника бла сауутланып эди, 

сууча, терк баргъан, жырчы 
шахар, бизге жашауну керти-
лигин, керти жигитликни, эсден 
кетмезлик историяны  шахары-
ны сатырлары барадыла. Ол 
хар заманда да историялы эм 
таза жюрекли болгъанды. Аны 
историясы къалкъанды – бизни 
битеу къыралыбызны немисли 
ууучлаучуладан къоруулагъан 
къалкъан болгъанды. Ленин-
град да кёргюзтгенди тенгиз 
толкъунларыча тауусула бил-
меген кючю болгъанын: тоя 
билмеген гитлерчи гудучуланы 
тюйюп къыстагъанды…

Биринчи Балтика фронтну 
жигитлери барадыла майдан-
да. Акъсыл-кёксюл, сагъышлы 

Озгъан ёмюрню  отузун-
чу жылларында Хапаланы 
Хачира бла Макытланы За-
битхан, жети жаш бла бир 
къыз ёсдюре, Кёнделенде 
жашагъандыла. Ёсе-жете 
келгенлери ара мюлкде иш-
лейдиле. Жылдан-жылгъа 
къолайларына къошула ба-
рады. Жарыкъ эди жашау.

Андан айтхан эди Хачира: 
«Кесим заманымда быллай 
жашау кёралмагъан эсем 
да, сабийлерим кёреди-
ле. Аны ючюн къадарыма 
ыразыма» деп. Къартны бу 
сёзлерин элли адамла къай-
тарып айта эдиле.

Алай алда уллу сынау бар 
эди. Ата журтха душман 
чабып, эр кишиле  урушха 
кетдиле. Сабийлеге бла 
тиширыулагъа уа аланы иш-
лерин бардырыргъа тюшдю. 
Хачира беш жашы къазауат-
ха кетгенини къайгъысын да 
эталмады. Ол 1937 жылда 
ауушады.

Ата журт уруш башланн-
ганда, Хачираны эки жашы: 
Мухаммат бла Хамит аскер-
де къуллукъ эте эдиле. 1939 
жылда чакъырылгъан Му-
хаммат акъ финнле бла 
урушха да къатышханды. 
Этген жигитликлери ючюн 
юйюне кёп махтау къагъыт-
ла да келген эдиле. Ата журт 
уруш башланнганда, анала-
ры Забитхан: «Мухамматча, 
жигитле болугъуз»,-деп, 
насийхат этип, жашларын 
къазауатха ашыргъан эди.

Хамит экинчи кюн кирген 
эди урушха. Гитлерчиледен 
Белоруссияны Бобруйск 
шахарын къоруулагъанды. 

Хапаланы батыр жашлары

Солдан онгнга: (биринчи тизгинде) Хапаланы Алий, Ма-
гомет, Исмайыл; (экинчи тизгинде) Хамит, Къаншаубий.

«Ингир ала болгъанны кюй-
дюрюп, жандырып, ёртеннге 
алдырып немислиле жетди-
ле. Асыры тютюнден бла жа-
лындан хазна зат кёрюнмей 
эди. Уруш этип, гитлерчилени 
алларын тыйып, кече ортасы-
на дери къаты сермешдик. 
Алай душманны кючю кёп 
эди. Ол онглу болуп, биз-
ни аскерлеге артха кетерге 
тюшдю»,-деп Хамит биринчи 
сермешин алай эсгерген эди.

Мухаммат да къазауатны 
теренинде эди. Юйюне хазна 
къагъыт окъуна жазалмайды. 
Эки уланы урушну ёртенине 
кирген юйюр да къайгъылы-
ды. Урушну уа тохтар акъылы 
жокъду. Ол угъай, бу жерлеге 
жуукълаша окъуна тебире-
генди.

Хачираны дагъыда юч 
жашы  кетдиле урушха. Алай 

бла къыркъ экинчи жылны 
аллына Хачираны беш жашы, 
Ата журтларын къоруулай, 
жанларын-къанларын аямай, 
фашистле бла сермешеди-
ле. Ала юйлерине жазгъан 
къагъытларында таукелликни 
ауазы барды. Ала жюрекге 
ёхтемлилик берирча хапарла 
жазадыла. Бир жол Хамит 
къуллукъ этген аскер бёлюм-
ден сермешден сора жалан-
да онжети адам къалгъан 
эди. Неда эки нёгери бла 
душман алып тургъан жерге 
барып, немисли офицерни 
тутуп келген эди. Аллай иш-
лени юслеринден а юйлерине 
жазмай эдиле.

1943 жылда Мухаммат бла 
Алийден къагъыт келмей 
къалады. Бираздан а, Къан-
шаубийни къагъытлары да 
тохтайдыла.

Исмайыл Баш команду-
ющийден бир ненча мах-
тау къагъыт да алады, эки 
майдал бла да саугъалана-
ды. Хамит а душманны Ата 
журтубуздан къыстагъан 
аскерле бла Польшаны, Че-
хословакияны, Австрияны 
азатлагъанды, Берлиннге 
дери жетгенди. Уруш жолла-
рында кёп жигитликле этип, 
орденлеге, майдаллагъа тий-
ишли болгъанды. Командири 
Михаил Гуртов Забитханн-
га жазгъан къагъытында: 
«Сизни жашыгъыз керти 
жигитликни, эрликни юлгю-
сюн кёргюзтгенди. Карпат 
тауланы этегинде орналгъан 
элледен биринде сегиз не-
мислини пленнге алгъанды. 
Аны жигитлигини юсюнден 
аллай кёп юлгюле келтирирге 
боллукъду».

Хачираны бла Забитхан-
ны къазауатха кетген беш 
жашларындан Алий, Му-
хаммат, Къаншаубий уруш 
аулакълада къалдыла. Хамит 
бла Исмайыл сау-саламат 
къайтдыла.

Къарындашладан тама-
талары Алийни къызы бла 
жашы бар эдиле да, кёчгюн-
чюлюкню заманында юй 
бийчеси ёледи, къызы уа тас 
болады. Жашы Зулкъарний 
Азиядан къайтхандан сора 
Кёнделенде тохтагъанды. 

Исмайыл урушдан къайт-
хандан сора юйдегили бол-
гъан эди. Беш сабий ёсдюр-
генди, Кёнделенде жашап 
тургъанды.

Австрияны жеринде немис 
танкла бла бетден-бетге тю-

беп атыш баргъанда, душ-
ман топ, къатында атылып, 
Хамит ауур жаралы болады. 
Темир сыныкъла терен кир-
ген эдиле жашны этине. 
Докторла не иги бакъгъан 
эселе да, аланы барын да 
чыгъаралмадыла. Урушдан 
къайтхандан сора юй бий-
чеси Александра бла беш 
къыз ёсдюргендиле. Ала да 
бюгюнлюкде бирер жерде 
юйюр къурап жашайдыла. 
Кеси уа 2005 жылда аууш-
ханды.

Къарындашланы гитчеле-
ри Азрет бла Мажит урушну 
кезиуюнде сабийле эдиле. 
Башында айтханыбызча, 
ала урушха къатышмагъ-
андыла. Кёчгюнчюлюкню 
къыйынлыкъларын сынап, 
андан къайтхандан сора 
ала да Кёнделенде жашап 
тургъандыла.

Жети къарындашны жан-
гыз эгечлери Мариям, уруш-
ха кетген къарындашлары-
ны къайгъысын эте,  анала-
ры бла бирге кёп кечелерин 
жукъусуз ётдюрген эди. Баш 
иеси Къочхарланы Зеке бла 
сегиз сабий ёсдюргендиле. 

Бюгюнлюкде Хапаланы 
Хачира бла Макытланы  За-
битханны уллу юйюрюнден 
туудукълары республиканы 
эллеринде жашайдыла. Ата 
журтубузну душмандан къо-
руулай ёлген къарындашла-
рын эслеринде тутадыла. 
Атлары унутулмазча, ёсе 
келген тёлюге хапарларын 
айта, эсге сала турадыла.

ОСМАНЛАНЫ Хыйса. 

Нальчикде шахар боль-
ницаны экинчи номерли 

терапевт бёлюмюне къый-
ын саусузну келтиредиле. Ол 
аягъы юсюнде сюелалмайды. 
Бетинде къаны жокъду. Эти-
ни иссилиги отча къыздыра-
ды. Кеси да асыры аманнга 
кетгенден, терисинден бла 
сюеклеринден башха заты 
къалмагъанды. Дежурналыкъ 
этген медсестра: «Хызыр Локъ-
манович, бек къыйын саусузну 
келтиргендиле, кесинг бир къа-
расанг эди», - дейди. Кертиси 
бла да, аны халы осал эди. 

Бакуда врачланы усталыкъ-
ларын ёсдюрген институтда 
алтыайлыкъ курслагъа жибе-
редиле. Ары келген 100 врачдан 
аспирантурагьа кирирге экза-
мен берирге бешеуленни эркин 
этедиле. Анда жангыз бир жер 
болгъаны себепли, конкурсдан 
ким ётсе да, ары ол алынырыкъ 
эди. Хызырны насыбы тутады. 
Аспирантурагъа ол алынады.

Институтну терапия кафедра-
сыны таматасы азейбайджан-
лы профессор Теюб Мусаевич 
Эфендиевни юсюнден Болат-
чыланы Хызыр уллу жюрек 

Болатчыланы Хызыр бла 
Нина жашлары Анзор, къыз-
чыкълары Лейля бла бирге.

УРУШНУ СОЛДАТЛАРЫ

ИЗДАТЕЛЬНИ АДРЕСИ:

Афашокъаланы Алийхан Тыр-
ныауузну бешинчи номерли 
гимназиясыны эм фахмулу окъ-
уучуларындан бириди. Быйыл 
ол онбиринчи классны бошагъ-
анды, окъууда жетишимлери 
ючюн алтын майдал бла да 
саугъаланнганды. 

-Атам Хасанбий Мустафаевич 
мени не заманда да муратыма 
жетерге юйретгенди, жаланда 
юйюрюме угъай, ата журтума 
да игилик келтирирге. Ол ман-
га болушхан да бек этгенди. 
Точный илмулагъа бла халкъла 
аралы экономикагъа сейирими 
эслеп, озгъан жыл каникулла-
ны кезиулерине Великобрита-
ниягъа къысха юйрениулеге 
ийгенди. Интернетде турфир-
мадан манга келишген пред-
ложение тапханма, керекли 
документлени хазырлап, виза 

Нальчикде От тюшюуге къажау 
федеральный бёлюмлени арала-
рында пожар-прикладной спортдан 
тёрели эришиуле бардырылгъан-
дыла.

Ала жаланда республикада 
спортну бу тюрлюсюн айнытыр, 
бийик усталыкъгъа жетер, са-
лыннган нормативлени толтурур 
ючюн бардырылмайдыла. Быллай 
эришиулени кезиулеринде от ёчюл-
тюучюлени къыйын болумлагъа 
хазырлылыкълары ачыкъланады, 
ала салыннган борчланы къаллай 
бирге терк, тюз да этгенлери тин-
тиледи, дегенди РФ-ни МЧС-ини 
Къабарты-Малкъарда Баш управ-
лениясыны башчысыны орунбаса-
ры Беслан Хатухов.  

Къоншу тиширыу бла ушакъ-
гъа болуп, Айсурат эрини 

юйге киргенин окъуна эслеме-
ди. Юсюп, аланы эслерин ке-
сине бурур муратда, къургъакъ 
жётел этип, чурукъларын теше 
башлады. Ол ич отоугъа кирген-
де уа, тиширыула бир бирине 
къарап, замансыз кезиуде бу не 
айланады деп, аны сансыз этди-
ле.  Юсюп, Аминат бла салам-
лашып, эсенлик хапар соруп, 
ваннагъа кирип, бетин, къолун 
жуууп, аш отоугъа тебиреди. 
Юй бийчеси столгъа аш сал-
лыкъ сунуп, иги кесек заманны 
эригиулю олтурду. Алай къоншу 
къатынланы  ушакълары къы-
задан-къыза баргъан болмаса, 
бошалыргъа ушамады. 

Юй бийчеси ызындан терк 
келмезин ангылап, тамата, 
чай жылытып, гыржыннга жау 
жагъып  ауузланды да, ишге 
ашыгъышлы кетди. 

Аминат хапарны башха жаны-
на буруп, кюлюмсюреп, былай 
айтды:

-Альбина,  (тенглери Айсу-
ратха алай айтадыла) нечик 
насыплыса сен. Юсюп къалай 
намыслы, адепли адамды. 
Ашха кючбюсюреу болмагъаны 
уа неден да игиди. 

-Багъалы Аннушка, (Аминат-

Арт жыллада право низамны 
сакълаучу органланы аманлагъан, 
къалай эсе да, тёре болуп къал-
гъанды. Хау, аланы ишлеринде 
кемчиликле,жартылыкъла кёп 
болгъанына киши да даулаш-
майды. Алай ич ишле органлада 
къуру хыйлачыла, улутхачыла, 
бетсизле ишлейдиле деп, кесгин 
айтып къойгъан да терсди. Тюз 
акъыллы, борчларын бет жа-
рыкълы толтургъан, ишлерине 
уллу жууаплылыкъ бла къарагъан 
полициячыла да кёпдюле. Анга 
Жантууланы Муталифни жашы 
Камалны редакциягъа келген 
письмосунда кёргюзтюлген шарт 
да шагъатлыкъ этеди. 

Камал Аскер-Тенгиз Флотну 
авиациясыны подполковнигиди. 
Тукъумунда угъай, саулай малкъар 
миллетде да Къызыл Байракълы 
Север флотну биринчи ветера-
ныды, жер жюзюню тёгерегине 
учуп чыкъгъан, дунияда бек уллу 
«Океан» деген аскер-тенгиз юй-
рениулеге къатышхан биринчи 
таулуду.Тянь-Шаньдан башлап 
Жангы Жерге дери, Калининград-
дан башлап Находкагъа дери ол 
къуллукъ этмеген жер къалмагъ-
анды. Къабарты-Малкъаргъа уа 
1998 жылда къайтып, андан бери 
Нальчикде жашайды.

Письмосунда  Жантууланы 
Камал автоинспекцияда ишле-
генлени араларында тюз ниетли 
жашла да къуллукъ этгенлерин 
кесини юлгюсюнде кёргюзтеди. 
«Мен республикалы больницаны 
хирургун машинама олтуртуп бара 
тургъанымлай,-деп жазады ол,- 
Ногмов эмда Киров орамла бирге 

Искусстволаны  бла куль-
тураны колледжинде халкъ-
ла аралы эм битеуроссей 
конкурсланы лауреаты 
Александр Казаков сольный 
концерт бергенди.

Александр быйыл колледжни 
экинчи курсунда халкъ инстру-
ментлени бёлюмюнде аккорде-
он согъаргъа юйренеди. Аны 
устазы профессор Валерий 
Шарибовду.

Бу концерт ары келгенлеге 

Къазах Республиканы Турке-
стан шахарында Ахмет Ясауи 
атлы халкъла аралы Къазах-Тюрк 
университет тюрк миллетли жаш 
адамланы анда  окъуп, кёп жаны 
бла усталыкъ алыргъа чакъыра-
ды.

Ары кирир ючюн, жаш адамны 
паспорту, неда аны энчилигин бел-
гилеген башха документи,  школну, 
лицейни бошагъаныны юсюнден 
аттестаты неда диплому, 086 У 
формалы медицина справкасы,  6 
х 9 алты сураты  болургъа керекди. 
Университетге кирирге сюйгенле-
ге  математикадан, физикадан, 
химиядан, биологиядан, битеулю 

уллу байрам эди. Нальчикде 
Казаковча фахмулу, кючлю му-
зыкантла алай кёп тюйюлдюле. 
Ол Моцартны бла Прокофьевни 
чыгъармаларын уста сокъгъан-
ды. Шарибов айтханнга кёре, 
аны сохтасы Прокофьевни музы-
касы бла шагъырейленнгенден 
сора иги кесек заманны жалан-
да ала бла кюрешгенди. 

Александр репертуарына уллу 

килисалагъа жюрюген Владис-
лав Золоторёвну «Ферапонтов 
монастырь» деген чыгъармасын 
да кийиргенди. Бу макъамны 
Александр Казаков Тырныауузда 
«Арабеск» ансамбльни артист-
лерине эм аланы устазларына 
атагъанды. Жыйылгъанла Ма-
цановну «Пчёлка» деген чыгъар-
масына тынгылагъандыла. 

Бир музыка инструментге деп 

къошулгъан жерде светофорну 
къызыл чырагъына тохтагъанма. 
Кюзгюге къарасам, артыбызда 
акъ «Жигули» ал чыракъларын 
бирде жандыра,бирде ёчюлте тура 
эди. Танышым ишми болур деп 
чыгъама. Водитель  манга урушуп 
башлайды, сен машинамы сыды-
рып кетгенсе деп. Мени нёгерим 
да чыгъып, машинама тюрслеп 
къарайды да, бир тырналгъан 
жерин кёрмейди.

«Жигулини» иеси уа тохтамай-
ды, манга дунияны аманларын 
къуяды,къоркъутургъа кюре-
шеди. «Кел,ГАИ-ге барайыкъ, 
анда айтырла ким терс бла тюз 
болгъанын»,-дейме да, унамайды. 
Мен пассажирими керекли жерге 
жетдиреме да, артха къайтама. 
Алайда уа «Жигулини» водители 
мени 8 жаш бла сакълап тура эди. 
Мен автоинспекциягъа барайыкъ 
деп, биягъы къаты болдум. Бу 
жол –унадыла. Инспекциягъа жет-
генибизде, ол жашла дежурныйге 
барысы да бирге кирдиле. Бир 10 
минутдан алайгъа эки сержант да 
жетди. Мени терслеген водитель 
а,бир жанына кетип, аны орунуна 
бир бёкем жаш, руль артында мен 
болгъанма,деп тохтады. Ол ин-
спекторгъа къабартыча бир затла 
айтып, анга водитель праваларын 
берди.

Эки сержант да мени машинама 
бек тынгылы къарадыла да, бир 
чурум тапмагъандан сора менден 
ахча юзер умут этген адамгъа 
къабарты тилде бир затла айтдыла. 
Мен аланы сёзлерине къатышмай, 
тынгылап,къарап турама. Бир ке-
секден граждан кийимлери бла би-

реу келди. Ол сегиз жаш, олсагъат 
аны тёгерегин алып, бир бирлери-
не ал бермей сёлешедиле. Ол а 
мени машинамы тынгылы тинтип, 
сержантладан бирин да биргесине 
алып, «Жигулиге» къараргъа бар-
ды. Бир он-онбеш минут тинтип 
кюрешгендиле. Была да бетсиз-
ликми этерик болурла, деп турдум. 
Угъай, инспекторладан бири да на-
мысын тюшюрмеди,адамлыгъын 
тас этмеди. Бу иш провокация 
болгъанын ангылап, манга до-
кументлерими къайтарып, ахшы 
жолгъа барыгъыз, деп жибердиле.

Биз миллетлеге багъа бичерге 
ашыгъыучубуз, алай ол кюн мен 
аманлыкъчылыкъны, ахшылыкъ-
ны да миллети болмагъанына 
тюшюннгенме. Аман- къайда да 
аман, иги - къайда да иги.

Ол юч полициячыгъа да бюгюн-
бюгече да ыразы болгъанлай тура-
ма. Ол эки сержантны адежликле-
рине, тизгинлиликлерине, субай-
лыкъларына бек сукъланнганма. 
Манга, юч флотда, 9 гарнизонда, 
12 аскер бёлюмде 34 жылны 
ичинде къуллукъ этип, мингле бла 
матросланы юйретирге тюшген 
адамгъа, аланы алай кёрген бек 
хычыуун эди. Аскер-Тенгиз Флотну 
тамата офицерича, ветеранча, 
полицияда къуллукъ этгенлеге 
ма ол сержантлача сакълагъыз 
намысыгъызны,сыйыгъызны, 
дерге сюеме».

Кесини бу письмосун Жантуу 
улу тийишли жерлеге жибергенди. 
Андан сора ол эки сержантха ич 
ишлени министри ыспас этгенди.

Басмагъа ТЕКУЛАНЫ Хауа 
хазырлагъанды.

историядан, географиядан тести-
рование халда соруула бериледиле. 
Университетде дизайн, социология, 
журналистика, экономика, битеулю 
медицина, стоматология, электро-
энергетика, туризм, информатика 
эм программирование, экология, 
къырал эм жер-жерли башчылыкъ 
этиу, финансла, дагъыда башха 
усталыкълагъа юйретедиле. Ары 
келип окъугъан студентлеге къырал-
ны жанындан стипендия тёленеди, 
андан сора да, ай сайын 50 доллар 
багъасын тутхан къазах ахча бери-
леди. Студентле общежит бла да 
жалчытылынадыла, жылгъа бир 
кере юйюне барып къайтыргъа жол 

хакъ да тёленеди.
Биринчи жылда келгенлеге къа-

зах эм тюрк тиллени юйретедиле. 
Артда сайлагъан усталыкъларына 
кёре, жаш адамла ол тилледе 
билим аллыкъдыла. Аны себепли 
ол  бек баш  сурамладан бириди. 
Соруулары болгъанла универси-
тетни сайтына (WWW. Turkistan.
kz   e-mail: yasawiun@mktu.
turkistan.kz)  кирип, информа-
ция алыргъа боллукъдула. Андан 
сора да, 28-чи июньда Нальчикге 
башда сагъынылгъан окъуу юйню 
келечиси   келликди. Анга тюберге 
сюйгенле бу номерге 89280772225 
сёлешсинле.

Эришиулеге жаланда устала 
угъай, республиканы жаш от ёчюл-
тюучюлерини дружиналары да 
къатышхандыла. Ала тёртюнчю 
этажгъа басхыч бла заманнга 
миннгендиле, тыйгъычлары бла 
жюз метрни ётгендиле, пожарный 
двоеборьяда да къарыуларын 
кёргендиле. Биринчи жерлени 
Кушби Жемухов, Ильяс Дауров 
алгъандыла. Битеукоманда за-
чётда КъМР-де ФПС-ни биринчи 
бёлюмю хорлагъанды. Ала барысы 
да кубокла эм майдалла бла са-
угъалангандыла. Беслан Хатухов 
пожарныйлени усталыкъларына 
бийик багъа бергенди. 

Мурат АПАЖИХОВ,
РФ-ни МЧС-ини Къабарты-Мал-

къарда Баш управлениясыны 
пресс-службасы.

СУРАТЛАДА: эришиуле баргъан 
кезиу.

алгъанма. Лондонда ингилиз 
юйюрде жашап, анда тургъан 
эки айны ичинде тыш къыраллы 
окъуучулагъа энчи школда окъ-

угъанма. Анда билиминг бол-
маса, этер ишинг жокъду. Алай 
манга ахыр эки жылда ингилиз 
тилни къадалып окъугъаным, 
школ программадан тышында 
къошакъ халда юйреннгеним 
болушханды,-дейди Алийхан.

Ол дерследен олимпиада-
лагъа, интеллектуал эришиу-
леге тири къатыша тургъанды, 
математикадан, информатика-
дан, физикадан, орус тилден 
биринчи жерлени алгъанды, 
Къабарты-Малкъарны коман-
дасы информация эм компью-
тер технологияланы «Наука 
нефтегазовой отрасли» деген 
битеуроссей олимпиадада же-
тишимли болур ючюн, къошум-
чулукъ этгенди. Алийханны аты 
«Фахмулу сабийле-Россейни 
тамблагъы кюню» битеуроссей 
энциклопедиягъа киргенди. 

Аны абадан класслада окъугъ-
анланы школ советини прези-
дентине да айыргъандыла. Ол 
дагъыда спорт бла кюрешеди, 
бегирег а боксну бла тау лыжа-
ланы жаратады. 

Алийханнга «Жылны гим-
назисти» деген ат да берил-
генди, ахшы окъугъаны ючюн 
а «Орлёнок» сабий арагъа 
путёвка бла саугъаланнганды. 
Ол кесини устазларына жюрек 
ыразылыгъын билдиреди. Окъ-
ууун а МГИМО-да бардырыргъа 
муратлыды. Ким болургъа сюе 
эдинг деген соруугъа Алийхан, 
ишексиз: «Уллу компанияны 
президенти»,-дегенди.

Анатолий ТЕМИРОВ.
СУРАТДА: Афашокъаланы 

Алийхан.
Сурат авторнуду.    

ны чам аты) сен жангылгъан 
этесе, ол насыпны мен алай 
тынчлыкъ бла тапмагъанма. Э, 
къыз, сау он жыл кюрешдим да 
арымай-талмай аны ашха кюч-
бюсюреулюгюн къойдуралмай. 
Энди уа, Аллахха шукур, кюннге 
чыкъгъанма. Кесинг кёрдюнг да, 
эшикден ышара-ышара кирип, 
аш юйде къалгъан-къулгъан бла 
жубанып кетгенин. 

-Тоба-тоба! Бу асыл адамгъа 
алай сансыз къараргъа кёлюнг 
къалай барады, жанынг ауру-
маймыды да? 

-Эгечим, Юсюп мени тилей 
айланнган  заманда, ол манга 
къуруда: «Сени ариулугъунга 
къарасам, мудах жюрегим жа-
рыйды, ач къарыным тояды»,- 
деучюсюн мен унутмагъанма. 
Ашыма, къылыгъыма чурум 
табып башласа, сюймеклик 
бийлеген заманында айтыучу 
сёзлерин эсине салама, ол да 
болушмаса уа, сабийлерин да 
юсюне атып, анама кетип къа-
лама. Мени  аллай жагъынла-
рымдан асыры къоркъгъандан, 
кеси жагъынларын унутханды. 

-Тобады, Альбина, биздегине 
уа кюннге юч кере жылы да, 
татымлы да аш-суу бермей къой 
да, эшик бла угъай, терезе бла 
чыгъарыр, тейри,-деп, Аминат 

ушакъ нёгерине мудах къарады. 
–Мен да аны ол халына тюшюнн-
генме да, кече жатмай къаллыкъ 
болсам  да, ашха-суугъа чурум 
тапмазча этерге кюрешеме. Ай-
хай, бир тюрлю аш бла къалса 
уа! Юч-тёрт тюрлюсюн аллына 
салмасанг унамайды. Алай этип 
турур ючюн, гумунг, холодильни-
гинг этден, жаудан, бишлакъдан 
толупму турадыла?! Кеси уа 
анда-мында иш хакъчыгъындан 
бир жукъ узатса, аны сау жыл 
узуну айтыр . Башха мадары 
уа бир да болмаз. Насыпха, бу 
эки ыйыкъда командировкагъа 
кетгенди, аш-суу къайгъыдан 
къутулуп, ох деп турама. Аркъа-
ма тюк чыкъгъанды. Сабийле да 
асыры оюннга къызгъандан,  сау 
кюнню юйге жыйылмайдыла.

-Ой,харип. Аннушка, сен а не 
хомухса! Хоу бир да, кесими анга 
терезе бла чыгъартмагъа эдим. 
Мен а сени Аскеринги уллу куль-
турасы болгъан адепли  адам 
сунуп турама, кёр аны! Къарыны 
ючюн эр киши къалай дау этип 
сёлеше болур, уялмай. Жанымы 
не алады десенг, ашха, кийимге 
кючбюсюреу киши. Аллай эр-
лери болгъанлагъа жаным бир 
бек  ауруйду. Мен аллай киши 
бла бир кюн жашамаз эдим. Ала 
къуруда кеслерине таплыкъны 

КОНЦЕРТ

Тырныауузчу сабийлеге 
эм устазлагъа макъам атагъанды

родную тему» деген чыгъарма-
сын аккордеонда сокъгъанды.

Концертни ахырында Алек-
сандр Казаков, Валерий Шари-
бов эм фахмулу таулу музыкант, 
Искусстволаны Шимал - Кавказ 
къырал институтуну препо-
даватели Малкъарланы Мурат 
Пьяцолланы «Libertango» де-
ген чыгъармасыны ариулугъун 
тынгылаучулагъа баям этген-

ЖАШ ТЁЛЮ

Ахшы умутлары алдадыла

Акъылларын 
башларына жыйгъанла

излеген болмаса, юй бийчелери-
ни юслеринден къайгъырмазла. 
Аланы жангы модагъа кёре 
кийиндирмезле, театргъа элтип, 
кёллерин кётюрмезле, туугъан 
кюнлерин белгилемезле, алтын, 
накъут-налмас затла бермезле. 
Аннушка, сени быллай ариу 
сыфатынга къарагъан ашамай 
окъуна тоярыкъды. Сенде ала 
кёзлени, къарылгъач къанаты-
ча, къара къашланы, суу къа-
мишча, узун кирпиклени, тал 
чыбыкъча, субай санланы багъ-
алары къаллай бир  болгъанла-
рын Аскерни эсине сала билме-
генинги кимден кёресе. Алай 
этип бир кёрчю, ким биледи, ол 
да, Юсюпча, тюз боюнлу болуп 
къалыр эсе уа. Ол заманда кё-
рюрсе жашауну зауукълугъун,-
деп, Айсурат Аминатны жарыгъ-
ан бетине сюйсюнюп къарады. 
Ол да жашауун зауукълу этерге  
«амал» тапханына къууана, юй-
юне ашыкъды. 

Андан бери иги кесек заман 
озгъанды. Алай къоншу къатын-
ла арт кезиуде бир бирлерине 
барыуну къойгъандыла. Баям, 
Айсуратны «амалы» Аминатха 
жарагъан болмаз. Юсюп да акъ-
ылын башына жыйгъан хапар 
жюрюйдю.

ТЕММОЛАНЫ Мухадин.

Масхара халда

Редакциягъа письмо

Намысларына 
сакъ сержантла

Эришиу

Хазырлыкъларын 
кёргюзтгендиле

Окъургъа чакъырадыла

Ахмет Ясауи атлы университет сакълайды

жазылгъан макъамны башха 
музыка инструментде сокъгъан 
бек къыйынды. Александр а 
композитор Власовну баяннга 
жазылгъан  «Пара фраз на на-

диле. Ала музыкантлагъа жю-
рек ыразылыкъларын къызыу 
къарсла бла билдиргендиле. 

БАЙСЫЛАНЫ Марзият.
Суратланы ХОЛАЛАНЫ

 Марзият алгъанды.

Александр Казаков. 

Концертге келгенле.


